
Matumuuna Inatsisartut Suleriaasissaanni § 33, imm. 6, nr. 4 naapertorlugu 

aalajangiussassatut siunnersuut manna Naalakkersuisut saqqummiuppaat: 

 

Uunga siunnersuut: Suliniutit annertuut sanaartornerisa nalaanni nunanit 

allamiut najugaqalernissamut sulinissamullu akuerineqarsinnaanerat pillugu 

Kalaallit Nunaannut Inatsisip Kalaallit Nunaannut atuutilernissaa pillugu 

oqaaseqaateqarnissamut Inatsisartut aalajangiinissaanut siunnersuut 

(Inuussutissarsiornermut Aatsitassaqarnermullu Naalakkersuisoq) 

 

Tunngavigisaq 

Aalajangiinissamut siunnersuut tassaavoq suliniutit annertuut sanaartornerisa 

nalaanni nunanit allamiut najugaqarnissamut sulinissamullu akuerineqarsinnaanerat 

pillugu Kalaallit Nunaanni inatsit pillugu inatsisissatut siunnersuummut 

Namminersorlutik Oqartussat oqaaseqaataat. 

 

Inatsisissatut siunnersuutip siunertaa tassaavoq Suliniutini angisuuni 

illuliortiternernik sanaartornernillu suliassat pillugit Inatsisartut inatsisaat nr. 25, 18. 

december 2012-imeersup, Inatsisartut inatsisaat nr. 13, 29. november 2013-

imeersukkut allanngortinneqartup (suliniutinut angisuunut inatsisip) malitsigisaatut 

suliniutit angisuut sanaartorfiunerisa nalaanni nunanit allanit sulisartut 

najugaqarnissamut sulinissamullu akuersissummik 

nalunaaruteqarfigineqarsinnaanissaannik periarfissiinissaq. Taamaalilluni suliniutinut 

angisuunut inatsisip malitsigisaatut inatsisissatut siunnersuut saqqummiunneqarpoq. 

 

Nunanit allamiunik killeqarfinnillu nakkutilliinerit, ilanngullugit najugaqalernissamut 

sulinissamullu akuersissutit pillugit malittarisassiat tassaapput suliassaqarfiit 

Namminersorlutik Oqartussat suli tigusimanngisaat, taamaattumillu naalagaaffiup 

ataaniittuullutik. 

Inatsisissatut siunnersuutip imarisai 

Inatsisissatut siunnersuutikkut Kalaallit Nunaannut atuuttussanngorlugu nunanit 

allamiunut inatsisaasumut atuuttunut naleqqiullugit allanik piumasaqaateqarluni 

suliniutini angisuuni sanaartornerit nalaannut atatillugu nunanit allanit sulisartut 

Kalaallit Nunaanni najugaqarnissamut sulinissamullu akuersissuteqarnermik 

nalunaaruteqarfigilersinnaallugit immikkut ittumik najoqqutassiamik 

pilersitsisoqarpoq. 

 

Inatsisissatut siunnersuummi oqaaseqaatini nalinginnarni allassimavoq naalagaaffiup 

paasinninnera naapertorlugu aatsitassanik qaqutigoortunik piiaallunilu avammut 

tunisaqarneq nunanut allanut, illersornissamut imaluunniit naalagaaffiup 

isumannaatsuunissanut politikkikkut ilusilinnik apeqqutinik 

saqqummiussiffiusinnaaneri pinaveerneqarsinnaassanngitsut. Tamanna 

tunngavigalugu suliniutinut angisuunut aatsitassanut qaqutigoortunut tunngasunut, 

ilanngullugu saniatigooralugu tunisassiaasunut atatillugu siunnersuummi § 1, imm. 1-

imi aalajangersagassatut siunnersuut malillugu najugaqarsinnaanermut 

sulisinnaanermullu akuersissutigisap nalunaarutiginera aatsaat taamatut suliniutit 

pillugit illua’tungeriilluni paasissutissanik paarlaateqatigiinnissaq pillugu 

Naalakkersuisut aamma naalagaaffiup akornanni isumaqatigiittoqareerneratigut 

pisinnaassaaq. 

 

Aammattaaq inatsisissatut siunnersuummi allassimavoq pissutsit taakku aatsitassanik 

suliassaqarfimmi, namminersorlutik oqartussat inatsisiliornermik inatsisinillu 

atuutsitsinermik pissaaneqarfigisaanni namminersorlutik oqartussat aamma 

naalagaaffimmi oqartussat akornanni piginnaasaqarfittut agguataarnermik atuuttumik 

allannguisuunngitsut. 

 

Siunnersuut pillugu naalagaaffiup aamma Naalakkersuisut akornanni qanimut 

oqaloqateqartoqarsimavoq, ilanngullugu aatsitassat qaqutigoortut pillugit 

apeqqummut tunngatillugu. Oqaloqatigiinnikkut tassuuna maannakkut Folketingimi 

ataatsimiinnermi inatsisissatut siunnersuutip saqqummiunnissaa pillugu 

Naalakkersuisut kissaatigisaata akuersaartinnissaa iluatsissimavoq. 

Suliniutinut angisuunut inatsisip siunertaraa Kalaallit Nunaanni aningaasaliinerit 

siuarsarnissaat, aammalu Kalaallit Nunaata aningaasaqarnikkut ineriartorneranut 

immikkut pingaarutilinnik suliniutinik angisuunik ingerlatsisoqarnissap 

periarfissalernissaa. Taamaattumik inatsisissatut siunnersuummik Folketingip 

akuersissuteqarneratigut suliniutinut angisuunut inatsisiliornerup naggatigisaata 

inissinneqarnissaa Naalakkersuisut assorsuaq pingaartippaat. 

 

Nunanit allanit aningaasaliisartunik aggersaasinnaasunik sinaakkutissatut 

piumasaqaatit pilersinnissaat pillugit Naalakkersuisut aamma naalagaaffiup 

isumaqatigiissuteqarnerannik inatsisissatut siunnersuutip akuersissutiginera 

nunarsuarmut avatangiisumut nalunaarutaassaaq. Kalaallit Nunaannut suliffiit nutaat 

isertitallu pillugit kissaatigisamik naapitsiniarluni anguniagaqarluta suliaqarnerput 

pillugu innuttaasunut tamanna erseqqissumik nalunaarutaassaaq. 

 

Tusarniaaneq 

Inatsisissatut siunnersuut namminersorlutik oqartussat naalakkersuisoqarfiini, 

KANUKOKA-mi, suliffeqarfimmi illua’tungerisani, ICC-mi aamma Transparency 

Greenlandimi tusarniaassutaasimavoq. Tusarniaaneq allannguuteqartitsinissamut 

tunngavissiisimanngilaq. 

 

Siunnersuut Inatsisartuni akuersaartumik oqaluuserinissaanut Naalakkersuisut 

innersuussutigaat. 

Siunnersuut 


uunga 


Suliniutinut angisuunut sanaartornermut immikkoortumi nunani 


allamiut nunamiinnissamut sulinissamullu akuersissummik 


pissarsisinnaanerat pillugu Kalaallit Nunaannut inatsit  


 


   § 1. Qinnuteqartoqarneratigut nunani allamiumut  suliniutini angisuuni 


illuliortiternernik sanaartornernillu suliassat pillugit Inatsisartut inatsisaat 


malillugu akuersissummi pineqartunut ilaasuni suliassanik 


suliaqarnissamut atorfininnissamik isumaqatigiissuteqarsimasumut 


imaluunniit neqeroorfigineqarsimasumut, Inatsisartut inatsisaanni §§ 10 a-


imi, 10 c-imi, 10 d-imi, 10 f-imi, 10 g-imi aamma § 11, nr. 2-imi aamma 


3-imi piumasaqaatit naammassineqarsimappata, nunamiinnissamut 


sulinissamullu akuersissut tunniunneqarsinnaavoq. 


   Imm. 2. Imm. 1 malillugu nunamiinnissamut sulinissamullu akuersissut 


nunamiikkallarnissaq siunertaralugu sivisunerpaamik ukiumut 1-imut 


tunniunneqarsinnaavoq, piffissami tassani sivitsorneqarnissaa 


periarfissaqartillugu, taamaattoq takuuk imm. 3.  


   Imm. 3. Imm. 1 malillugu nunamiinnissamut sulinissamullu akuersissut 


ukiut 5-it sinnerlugit sivitsorneqarsinnaanngilaq. 


   Imm. 4. Imm. 1 malillugu akuersissut Kalaallit Nunaannukannginnermi 


pissarsiarineqarsimassaaq. Kalaallit Nunaannukareernermi tamatumunnga 


qinnuteqaat aatsaat tamatumunnga akerliusumik immikkut 


tunngavissaqanngippat tunniunneqarsinnaavoq. 


    


   § 2. Nunanit allamioq kingusinnerpaamik § 1 malillugu qinnuteqaammik 


tunniussinerminut peqatigitillugu 610 koruuninik akiliissaaq. 


   Imm. 2. § 1 malillugu nunamiinnissamut sulinissamullu akuersissutip 


sivitsorneqarnissaanik qinnuteqaammik tunniussinermut nunanit allamioq 


kingusinnerpaamik qinnuteqaammik tunniussinerminut peqatigitillugu  


690 koruuninik akiliissaaq.  

   Imm. 3. Suliamik § 1-imi pineqartunut ilaasumik aallartitseqqinnissamik 


qinnuteqaammik tunniussinermut nunanit allamioq kingusinnerpaamik 


qinnuteqaammik tunniussinerminut peqatigitillugu 795 koruuninik 


akiliissaaq.  


   Imm. 4. Aningaasat imm. 3 malillugu akilerneqartut, 


aallartitseqqinnissamik qinnuteqaat akuerineqarpat utertillugit 


akilerneqassapput. 


   Imm. 5. Aningaasat imm. 1-3 malillugit akilerneqarsimanngippata 


qinnuteqaat itigartinneqarsinnaavoq. 


   Imm. 6. Aningaasartat imm. 1-3-imi allassimasut, 2015-imiit ukiumut 


ataasiarluni ulloq 1. januar akigititanik iluarsiisarnermut procentiliussaq, 


takuuk akigititanik iluarsiisanermut procentiliussaq pillugu inatsit, 


malillugu iluarsineqartassapput. Aningaasartat iluarsineqartut 


aningaasartanut qaninnernut 5 koruunimik agguarneqarsinnaasunut 


iluitsunngortinneqassaaq. 


   Imm. 7. Inatsiseqarnermut ministeri aningaasartat imm. 1-3-imi 


allassimasut akilerneqartarnerat pillugu, aammalu aningaasartanik 


taamaattunik utertitsilluni akiliisarneq pillugu maleruagassanik 


aalajangersaassaaq. 


 


   § 3. § 1 malillugu nunamiinnissamut sulinissamullu akuersissummik 


qinnuteqaammut § 1, imm. 1-imi piumasaqaatit 


naammassineqarsimanersut Naalakkersuisunit oqaaseqaat 


ilanngunneqassaaq.    


   Imm. 2. Nunanit allamiunut aqutsisoqarfiup nunanit allamioq 


akuersiteqqaarnagu suliassap suliarineqarneranut atugassatut § 1 malillugu 


nunamiinnissamut sulinissamullu akuersissummik qinnuteqaammi 


paasissutissat Naalakkersuisunut tunniussinnaavai.  


   Imm. 3. Nunanit allamiunut aqutsisoqarfiup nunanit allamioq 


akuersiteqqaarnagu § 1 malillugu nunamiinnissamut sulinissamullu 


akuersissummik tunniussineq pillugu paasissutissat Naalakkersuisunut 


aamma Kalaallit Nunaanni Politimesterimut ingerlateqqissavai.  


 


   § 4. Inatsit manna malillugu aalajangiinerit Nunanit allamiunut 


aqutsisoqarfimmit aalajangiiffigineqassapput, taassumalu aalajangiineri 


Inatsiseqarnermut ministereqarfimmut maalaarutigineqarsinnaapput. 


 


   § 5. Nunanit allamiunut inatsi inunnut inatsit manna malillugu 


nunamiinnissamut sulinissamullu akuersissummik tunineqartunut aamma 


atuutissaaq. 

   § 6. Nunanit allamiut Kalaallit Nunaannukarnerat aamma tassannga 


aallarnerat, inatsimmi matumani pineqartunut ilaasoq, Naalakkersuisut 


aamma Naalagaaffimmi politiit akornanni isumaqatiginninniarnikkut 


aaqqissuunneqassapput. 


 


   § 7. Inatsit ulloq 1. juli 2014 atuutilerpoq. 

Inatsisissatut siunnersuummut nassuiaatit 


 


Nassuiaatit nalinginnaasut 


 


1. Aallaqqaasiut  


2. Kalaallit Nunaanni suliniutini angisuuni illuliortiternernik 


sanaartornernillu suliassat pillugit Inatsisartut inatsisaat (suliniutinut 


angisuunut inatsit) 


    2.1. Suliniutinut angisuunut inatsisip siunertaa kiisalu atorneqarfissaa 


    2.2. Suliniutinut angisuunut inatsimmi nunanit allamiut 


atorfeqartinneqartut aningaasarsiaannut atorfeqarnerannullu 


atugassarititaasunut maleruagassiineq 


    2.3. Suliniutinut angisuunut inatsimmi sulinermi ajoqusernissamut 


sillimmasiisarnermut, napparsimasunik ajoqusersimasunillu il.il. 


suliarinnittarneq pillugu maleruagassiineq 


    2.4. Suliniutinut angisuunut inatsimmi nakkutilliinermut 


nalunaarusiortarnermullu il.il. maleruagassiineq. 


    2.5. Kalaallit Nunaanni suliniutit angisuut 


3. Nunanit allamiut suliniutit angisuut sanaartornermut 


immikkoortuini Kalaallit Nunaanni nunamiinnissamut sulinissamullu 


akuersissummik pisarsisinnaanerat 


    3.1. Inatsisit atuuttut 


    3.2. Inatsisiliornissamik pisariaqartitsineq 


    3.3. Suliniutit angisuut sanaartornermut immikkoortuini 


nunamiinnissamut sulinissamullu akuersissummik pissarsisarnissamut 


siunnersuut 


    3.4. Immikkut sukkasuumik eqaatsumillu qinnuteqaatinut 


suleriaaseqarneq 


    3.5. Sulisartut nunanit allaneersut Kalaallit Nunaannukarnerannut 


tassanngaaniit aallarnerannut kiisalu Kalaallit Nunaanniinnerannut 


atugassarititaasunik aalajangersaaneq pillugu immikkut 


    3.6. Nunanit allamiunut maleruagassanut Kalaallit Nunaannut atuuttunut 


tunngasut 


4. Akiliuteqartarneq 


    4.1. Inatsisit atuuttut 


    4.2. Suliniutip angisuup il.il. sanaartornermut immikkoortuani sulinissaq 


siunertaralugu nunamiinnissamut sulinissamullu akuersissummik 


qinnuteqaammik tunniussinermut akiliisarnissaq pillugu siunnersuut    


    4.3. Aningaasartat annertussusaat aamma akiliisarneq il.il. 


5. Nunani tamalaani pisussaaffinnut tunngasut 

6. Pisortanut aningaasaqarnikkut allaffissornikkullu sunniutaasussat 


    6.1. Inatsiseqarnermut ministereqarfiup suliassaqarfiani 


aningaasartuutaanerusussat 


    6.2. Suliffissaqartitsiniarnermut ministereqarfiup suliassaqarfiani 


aningaasartuutaanerusussat 


    6.3. Inuussutissarsiornermut Siuariartortitsinermullu ministereqarfiup 


suliassaqarfiani aningaasartuutaanerusussat. 


7. Inuussutissarsiortunut il.il. aningaasaqarnikkut allaffissornikkullu 


sunniutaasussat 


8. Innuttaasunut allaffissornikkut sunniutaasussat 


9. Avatangiisinut tunngatillugu sunniutaasussat 


10. EU-mi inatsisinut tunngasut 


11. Oqartussaasut il.il. tusarniarneqartut 


12. Eqikkaanermut immersugaq 


 


  


 


1. Aallaqqaasiut 


 


Suliniutini angisuuni illuliortiternernik sanaartornernillu suliassat pillugit 


Inatsisartut inatsisaat nr. 25, 18. december 2012-imeersumi, Inatsisartut 


inatsisaanni nr. 13, 29. november 2013-imeersukkut 


allannguuteqartinneqartumi (tamatuma kingorna taaneqassaaq suliniutinut 


angisuunut inatsit), suliniutini angisuuni Kalaallit Nunaata 


aningaasaqarnikkut ineriartorneranut immikkut pingaaruteqartuni 


aningaasaliinissamik piviusunngortitsinissamillu siuarsaanissaq 


siunertarineqarpoq.  


 


Inuussutissarsiornermi suliniutit ilaatigut aatsitassanut suliassaqarfiup 


aamma suliffissuit annertuumik nukissiamik pisariaqartitsisut iluanniittut 


pineqarput, suliniutit angissutsimikkut Kalaallit Nunaanni suliffeqarfinnit 


sulisussanillu isumalluutitigut imaluunniit piginnaasaqarnikkut 


kivinneqarsinnaanngitsut. Suliniutinut angisuunut inatsimmi pineqartunut 


ilaasut tamatuma kingorna tassaapput inuussutissarsiornermi suliniutit, 


suliassami sanaartornermut ingerlatassat 5 mia. koruunit sinnerlugit 


aningaasartuuteqarfiusussaappata, aammalu sulisussanik pisariaqartitsineq, 


sulisussanit piukkunnartunit, suliffeqanngitsunit aammalu 


pissarsiarineqarsinnaasunit Kalaallit Nunaanni 


sulisussarsiarineqarsinnaasunit annertuneruppat, imaluunniit 


suliffeqarfinnut sanaartornermut suliassanik suliaqartussanut teknikkikkut 


aningaasaqarnikkullu piginnaasaqarnissamut piumasaqaatit, tassunga 

tunngatillugu suliffeqarfiit kalaallinit pigineqartut naammassisinnaasaannit 


annertuneruppata. 


 


Suliniummik angisuumik piviusunngortitsinissamut tunngatillugu nunanit 


allamiunik sulisoqarnissamik pisariaqartitsinerup malitsigisaanik kiisalu 


suliffeqarfiit aningaasaliisartullu soqutiginnittut aningaasaqarnermik 


pissuteqartumik, ilanngullugu Kalaallit Nunaanni aningaasarsiat 


annertussusaasa malitsigisaanik, Kalaallit Nunaannik 


toqqaanngitsoornissaat pinngitsoorniarlugu, suliniutini angisuuni 


illuliortiternermut sanaartornermullu immikkoortumi, aningaasarsianut 


atorfininnermilu atugassarititaasut, maleruagassat atuuttut malillugit 


nunamiinnissamut sulinissamullu akuersissummik tunniussinermi 


atugassarititaasunit tunngavigineqarsinnaasunit allaanerusut 


tunngavigalugit, nunanit allamiunik sulisoqarnissaq suliniutinut angisuunut 


inatsimmi periarfissiissutigineqarpoq.  


 


Nunanit allamiunik aamma killeqarfinnik nakkutiginninneq, ilanngullugit 


nunamiinnissamut sulinissamullu akuersissutit pillugit maleruagassat, 


suliassaqarfiupput Namminersorlutik Oqartussat suli 


akisussaaffigilersimanngisaat, aammalu taamaalillutik naalagaaffimmi 


oqartussaasut ataanniittut. 


 


Tamanna tunngavigalugu suliniutit angisuut sanaartornermut 


immikkoortuannut atatillugu sulisussat nunanit allaneersut 


atugassarititaasut allat, nunanit allamiunut inatsit Kalaallit Nunaannut 


atuutsinneqalersimasoq malillugu atuuttunit allaanerusut tunngavigalugit,  


Kalaallit Nunaanni nunamiinnissamut sulinissamullu akuersissummik 


tunineqarsinnaanissaannut, naalagaaffimmi inatsisiliornikkut immikkut 


inatsisitigut tunngavissaliinissaq pisariaqarpoq.  


 


Inatsisissatut siunnersuummi taamaattumik inatsisitigut 


tunngavissaliisoqarpoq. Inatsisissatut siunnersuummi matumani 


taamaalilluni, sulisussat nunanit allaneersut suliniutip angisuup 


sanaartornermut immikkoortuani, suliniutinut angisuunut inatsit malillugu 


atugassarititaasut tunngavigalugit nunamiinnissamut sulinissamullu 


akuersissummik tunineqarsinnaanissaat ajornarunnaarsinneqarpoq. 


 


Inatsisissatut siunnersuut namminersorneq pillugu inatsimmi § 17, imm. 1-


imut naapertuuttumik Namminersorlutik Oqartussanut 


oqaaseqarfigineqartussanngorlugu nassiunneqarpoq. Oqaatigineqassaaq 


Naalakkersuisunut isumaqatigiissutigineqarmat siunnersuutip 

suliarineqarnera Inatsisartuni aamma Folketing-imi ingiaqatigiittumik 


pissasoq. 


 


2. Kalaallit Nunaanni Suliniutini angisuuni illuliortiternernik 


sanaartornernillu suliassat pillugit Inatsisartut inatsisaat (suliniutinut 


angisuunut inatsit)  


 


2.1. Suliniutinut angisuunut inatsit siunertaa atorneqarfissaalu 


 


Suliniutinut angisuunut inatsimmi § 1 malillugu inatsimmi 


anguniarneqarpoq suliniutini angisuuni Kalaallit Nunaata 


aningaasaqarnikkut ineriartorneranut immikkut pingaaruteqartuni 


aningaasaliinissamik piviusunngortitsinissamillu siuarsaanissaq, aammalu 


inuiaqatigiit soqutigisaat eqqumaffigalugit taamaaliortoqassasoq.  


 


Inatsimmi § 4, imm. 1-imi allassimavoq suliniut paasineqassasoq tassaasoq 


suliniut ingerlatat makkua arlaanni pineqartunut ilaasoq: 


 


- Akuersissut aatsitassat ikummatissallu pillugit inatsit naapertorlugu 


tunniunneqarsimasoq malillugu aatsitassanik piiaaneq 


(aatsitassarsiornermik suliniut), takuuk § 4, imm. 1, nr. 1. 


- Akuersissut erngup nukinga pillugu inatsit naapertorlugu 


tunniunneqarsimasoq malillugu innaallagissamik erngup nukinganit 


innaallagissiorfimmit ataatsimit arlalinnilluunniit 


tunisassiarineqartumik atuinermik aallaaveqartumik 


suliffissuaqarnermik suliaqarneq, takuuk § 4, imm. 1, nr. 2. 


- Akuersissut erngup nukinga pillugu inatsit naapertorlugu 


tunniunneqarsimasoq malillugu erngup nukinga atorlugu 


innaallagissiorneq, takuuk § 4, imm. 1, nr. 3. 


 


Suliniummut ingerlatseqatigiiffik tassaavoq suliffeqarfik imaluunniit 


suliffeqarfiit suleqatigiit suliniummik angisuumik ingerlataqarniartut, 


takuuk suliniutinut angisuunut inatsimmi § 4, imm. 2. 


 


Suliniutinut angisuunut inatsimmi § 3 malillugu inatsit taamaallaat 


sanaartornermut ingerlatanut suliniutinut angisuunut atatillugu 


suliarineqartunut atuutissaaq. Sanaartornermut ingerlatat paasineqassaaq 


tassaasut suliniummi suliaqarfissanik pilersitsinissamut atatillugu 


illuliortiternermik sanaartornermillu suliaqarnerit aammalu ingerlatat 


tassunga ataasut, tassani taamaattoq ingerlatanut tassunga atasunut 


ilaanatik nerisassiorneq, kantiinamik ingerlatsineq, eqqiaaneq, tassunga 

atatillugu najukkami assartuussineq aammalu suliaqarnerit 


kiffartuussinerillu tassunga assingusut, takuuk inatsimmi § 5, imm. 3. 


 


Suliniut suliniutitut angisuutut isigineqassaaq suliassami sanaartornermut 


aningaasartuutit 5 mia. koruuninit annertuneruppata, aammalu suliassami 


sanaartornermut ingerlatanik suliaqarnissamut sulisussanik 


pisariaqartitsineq sulisussanit piukkunnartunit, suliffeqanngitsunit 


aammalu pissarsiarineqarsinnaasunit Kalaallit Nunaanni 


sulisussarsiarineqarsinnaasunit annertuneruppat, imaluunniit 


suliffeqarfinnut sanaartornermut suliassanik suliaqartussanut teknikkikkut 


aningaasaqarnikkullu piginnaasaqarnissamut piumasaqaatit, tassunga 


tunngatillugu suliffeqarfiit kalaallinit pigineqartut naammassisinnaasaannit 


annertuneruppata. 


 


2.2. Suliniutinut angisuunut inatsimmi nunanit allamiut 


atorfeqartinneqartut aningaasarsiaannut atorfeqarnerannullu 


atugassarititaasunut maleruagassiineq  


 


2.2.1. Suliniutinut angisuunut inatsimmi kapitali 5-ip imarai sulisartut 


nunanit allaneersut aningaasarsianut atorfininnermilu atugaannut, 


aningaasarsiat minnerpaaffissaannut aamma ataatsimoortumik sulisartunut 


tunngatillugu isumaqatigiissutinut il.il. maleruagassiinerit. 


 


Suliniutinut angisuunut inatsimmi § 10, imm. 1 malillugu sulisartoq 


nunanit allaneersoq paasineqassaaq tassaasoq, sulisartoq kinaluunniit 


nalinginnaasumik Kalaallit Nunaata avataani suliaqarnerminik 


ingerlatsisaraluartoq (imm. 1, nr. 1), piffissami aalajangersimasumi 


suliniutinut angisuunut inatsit malillugu akuersissummi pineqartunut 


ilaasumi Kalaallit Nunaanni suliaqartussaq (imm. 1, nr. 2), aammalu 


tamanna pillugu ingerlatseqatigiiffimmut suliaqartussamut, 


ingerlatseqatigiiffiup suliaqartussap isumaqatigiissuteqarfigisaanut 


imaluunniit ingerlatseqatigiiffiup suliaqartussap 


isumaqatigiissuteqarfigisaata isumaqatigiissuteqarfigisaanut il.il. 


isumaqatigiissut naapertorlugu suliaqartussaasoq. (imm. 1, nr. 3).    


 


Inatsimmi § 10, imm. 1, nr. 3-imi taaneqartutut isumaqatigiissuteqarfigisaq 


paasineqassaaq tassaasoq entreprenøri, pilersuisussaq imaluunniit 


kiffartuussisussaq ingerlatseqatigiiffiup suliaqartussap imaluunniit 


ingerlatseqatigiiffiup suliaqartussap isumaqatigiissuteqarfigisaata 


isumaqatigiissuteqarfigisimasaa, takuuk inatsimmi § 10, imm. 2 aamma 3.  

Tamanna isumaqarpoq sulisartut nunanit allaneersut suliniummut 


angisuumut ingerlatseqatigiiffimmi namminermi atorfininnissaq pillugu 


isumaqatigiissuteqartut, aammalu sulisartut nunanit allaneersut 


suliniummut angisuumut ingerlatseqatigiiffiup 


isumaqatigiissuteqarfigisaanni (entreprenørit, pilersuisussat aamma 


kiffartuussisussat) imaluunniit suliniummut angisuumut 


ingerlatseqatigiiffiup isumaqatigiissuteqarfigisaasa 


isumaqatigiissuteqarfigisaanni (entreprenørinut sullissisussat, pilersuisunut 


pilersuisussat aamma kiffartuussisunut kiffartuussisussat) 


atornininnissamut isumaqatigiissuteqartut, suliniutinut angisuunut 


inatsimmi pineqartunut ilaasut. 


 


Suliniutinut angisuunut inatsimmi § 10 a malillugu, sulisartut nunanit 


allamiut akuersaarneqarsinnaasunik, kinaassusersiunngitsunik aammalu 


sulianut tunngasunik tunngavilersugaasunik, aamma inatsimmut 


naapertuuttumik aningaasarsianut atorfininnermilu 


atugassaqartinneqarnissaat kiisalu sulinerminni atugaqartinneqarnissaat, 


suliniummut angisuumut ingerlatseqatigiiffiup qulakkiissallugu 


pisussaaffigaa. Tamanna sulisartunut nunanit allamiunut suliniummut 


angisuumut ingerlatseqatigiiffiup nammineerluni atorfinitsitaannut, 


aammalu sulisartunut nunanit allaneersunut suliniummut angisuumut 


ingerlatseqatigiiffiup isumaqatigiissuteqarfigisaasa kiisalu 


isumaqatigiissuteqarfigineqartut isumaqatigiissuteqarfigisaasa 


atorfinitsitaannut tunngatillugu atuuppoq.  


 


Suliniutinut angisuunut inatsimmi § 10 f malillugu sulisartup nunanit 


allaneersup taassumalu sulisitsisuata akornanni isumaqatigiissummi, 


aningaasarsianut atorfininnermilu atugassarititaasunik ataatsimoortumik 


sulisartunut isumaqatigiissutini  inatsimmi § 10 b, imm. 2 aamma 3 


naapertorlugit sulisartup sulisartunut kattuffianit 


isumaqatigiissutigineqarsimasumi, sulisartumut pineqartumut atuuttumi 


aalajangersagaasunik, sulisartumut iluaqusiisussaanngitsumik 


saneqqutsisoqarsinnaanngilaq. Tamanna sulisartumut nunanit 


allaneersumut, sulisartup sulisitsisullu akornanni isumaqatigiissuteqarneq 


malillugu aningaasarsianut atorfininnermilu atugassarititaasuni 


ataatsimoortumik sulisartunut isumaqatigiissutini taamaattuni 


aalajangersagaasuni pineqartunut ilaasunut, tunngatillugu aamma 


atuuppoq. 


 


Suliniutinut angisuunut inatsimmi § 10 g, imm. 1 malillugu sulisartunut 


nunanit allaneersunut aningaasarsianut atorfininnermilu atugassarititaasut 

aamma sulinermut atukkat, allatigut Kalaallit Nunaanni inatsisinut 


imaluunniit nunani tamalaani pisussaaffinnut atuuttunut Kalaallit Nunaata 


pisussaaffigisaannut akerliussanngillat, takuuk erseqqinnerusumik imm. 5 


matuma kingulianiittoq. Aammattaaq Kalaallit Nunaanni ataatsimoortumik 


sulinermut inatsisit nalinginnaasut atuupput, ilanngullugit 


ataatsimoortumik sulisartunut isumaqatigiissutit 


isumaqatiginninniutigineqarnerannut 


isumaqatigiissuteqarfigineqarnerannullu tunngatillugu kiisalu 


tamatumunnga tapersiiniarluni ataatsimoortumik akiuunnissamik 


iliuuseqarnerit, takuuk inatsimmi § 10 g, imm. 2. 


 


2.2.2. Sulisartoq nunanit allamioq § 10 b, imm. 1 malillugu Kalaallit 


Nunaanni sulisartut kattuffianni, nunani allani sulisartut kattuffianni 


ilaasortaasinnaavoq imaluunniit sulisartut kattuffianni 


ilaasortaanngilluinnarnissani toqqarsinnaallugu.  


 


Sulisartoq nunanit allaneersoq sulisartut kattuffianni ilaasortaanngitsoq, 


nammineerluni aningaasarsianut atorfininnermilu atugassarititaasunut 


isumaqatiginninniarnissamut periarfissaqarpoq. 


 


Kalaallit Nunaanni aamma nunani allani sulisartut kattuffii – Kalaallit 


Nunaanni ataatsimoortumik sulinermut inatsisinut nalinginnaasunut 


naapertuuttumik – ilaasortaminnut isumaqatiginninniarsinnaatitaapput 


aammalu akerliusinnaatitaallutik, ilanngullugit ataatsimoortumik 


sulisartunut isumaqatigiissutinut aamma aningaasarsianut 


atorfininnermullu atugassarititaasut pillugit isumaqatigiissutinut allanut 


isumaqatiginninniarsinnaatitaaneq aamma 


isumaqatigiissuteqarsinnaatitaaneq kiisalu ilaasortatik sinnerlugit 


ataatsimoortumik sulisartunut isumaqatigiissuteqarnissanut tapersiilluni 


ataatsimoortumik akiuussinnaatitaaneq, takuuk suliniutinut angisuunut 


inatsimmi § 10 b, imm. 2 aamma 3. 


 


Peqatigisaanik suliniutinut angisuunut inatsimmi § 10 b, imm. 4-imi 


erseqqissarneqarpoq, Kalaallit Nunaanni sulisartut kattuffii, sulisartunut 


nunanit allaneersunut Kalaallit Nunaanni imaluunniit nunani allani 


sulisartut kattuffianni allami ilaasortaasunut imaluunniit sulisartut 


kattuffianni ilaasortaanngitsunut ataatsimoortumik 


isumaqatigiissuteqarnissamut tapersiillutik, sulisitsisumut Kalaallit 


Nunaanneersumut imaluunniit nunanit allaneersumut, taamaaliorsinnaaneq 


Kalaallit Nunaanni ataatsimoortumik sulinermut inatsisit nalinginnaasut 


malillugit periarfissaqarsimappat, ataatsimoortumik akerliullutik 

iliuuseqarsinnaasut. Taamaattoq Kalaallit Nunaanni sulisartut kattuffiat 


aatsaat sulisitsisumut ataatsimoortumik akerliulluni iliuuseqarsinnaavoq, 


ataatsimoortumik sulisartunut isumaqatigiissut malillugu aningaasarsiat 


aningaasarsianut Kalaallit Nunaat tamakkerlugu atuuttunut, aammalu 


suliassaqarfimmi sulianut taakkununnga tunngatillugu ataatsimoortumik 


isumaqatigiissummi pineqartunut ilaasussatut kissaatigineqartut 


amerlanerpaat sinnerlugit  Kalaallit Nunaanni suliffeqarnermi illuatungeriit 


akornanni isumaqatigiissutigineqarsimasunut, isumaqatigiissutit malillugit 


naapertuuttut (aningaasarsiat ersarissumik isumaqatigiissummi tassani 


allassimassapput) kattuffik tamanna sioqqullugu sulisitsisumut 


uppernarsaasimappat, takuuk inatsimmi § 10 b, imm. 5. 


 


Ataatsimoortumik akerliulluni iliuuseqarnissaq atorneqassappat, § 10 b, 


imm. 5-ii aalajangersakkamut nassuiaatit malillugit aamma tamanna 


Kalaallit Nunaata nunani tamalaani pisussaaffiinut naapertuutissaaq, 


ilanngullugit pisussaaffiit Kalaallit Nunaata Europami inuit 


pisinnaatitaaffiinut isumaqatigiissut aamma ILO-mi isumaqatigiissutit 


Kalaallit Nunaanni atorneqartut malillugit pisussaaffigisai. 


 


2.2.3. Suliniutinut angisuunut inatsimmi § 10 c, imm. 1-imi 


aalajangersarneqarpoq, sulisartunut nunanit allamiunut aningaasarsianut 


atorfininnermilu atugassarititaasuni minnerpaamik piumasaqaatit arlallit 


naammassineqarsimassasut. Aningaasarsianut atorfininnermilu pissutsinut 


piumasaqaatit aalajangersagaq taaneqartoq malillugu 


naammassineqarsimappata, aningaasarsianut atorfininnermilu pissutsit 


akuersaarneqarsinnaasutut isigineqassapput, takuuk inatsimmi § 10 a, 


imm. 1. 


 


Inatsimmi § 10 c, imm. 1 malillugu sulisartoq nunanit allamioq, 


nalunaaquttap akunneranut minnerpaamik tunngaviusumik 


aningaasarsianut nalunaaquttap akunneranut akortinngitsoornermut 


tapimik tapeqartinneqartunut, Kalaallit Nunaanni suliffeqarnermi 


illuatungeriit akornanni amerlanerpaanut ataatsimoortumik 


isumaqatigiissutini aalajangersagaasunut naapertuuttumik tunngaviusumik 


aningaasarsiaqartussaatitaavoq. 


 


Kalaallit Nunaanni Sulisitsisut Peqatigiiffiata (GA) aamma Sulinermik 


Inuutissarsiuteqartut Kattuffiata (SIK) akornanni ilaatigut illuliortiternermi 


sanasunut nalunaaquttap akunneranut akissarsiaqarlutik sulisunut 


tunngatillugu piffissamut 2013-imi 1. apriilimiit 2016-ii ulloq 31. 


martsimut atuuttussamik isumaqatigiissutaanni, 

ilinniagaqarsimanngitsunut 18-it sinnerlugit ukiulinnut tunngaviusumik 


aningaasarsiat nalunaaquttap akunneranut 82,91 koruuninut (2014-mi 


akiusoq) aalajangersarneqarput, akortinngitsoornermut tapeq 


nalunaaquttap akunneranut 7 koruuniulluni (2014-mi akiusoq).  


 


Suliniutinut angisuunut inatsimmi § 10 c, imm. 2 malillugu sulisitsisup 


aningaasartuutit sulisartup nunanit allaneersup nerisaqarneranut 


ineqarneranullu, atisanut sullisaannut, akiliunneqarluni angalaneranut 


sillimmasiissutinullu aningaasartuutit isumagissavai akilissallugillu. 


Sulisartup nunanit allamiup aningaasarsiaasa naatsorsorneqarneranni 


sulisitsisup nerisaqarnermut ineqarnermullu, atisanut sullisinut, 


akiliunneqarluni angalanermut aamma sillimmasiissutinut aningaasartuutit 


nalingat, aningaasartat annerpaaffissaqartut Naalakkersuisunit 


nalunaarummi aalajangersarneqartut atorlugit ilanngussinnaavaa, takuuk 


inatsimmi § 10 c, imm. 3 aamma 4. Aningaasartat § 10 c, imm. 4-imut 


nassuiaatit malillugu Naalakkersuisut aningaasartuutit taaneqartut 


ataatsimut katillugu nalingannut missiliuinikkut naliliinerat 


tunngavigalugu aalajangersarneqassapput, tassani sulisartup nunanit 


allamiup tunngaviusumik aningaasarsiaasa nungutinneqarnerannik 


kinguneqartumik, nalingisa sulisitsisumit naapertuutinngitsumik 


qaffasippallaamik aalajangersarneqannginnissaat qulakkeerneqassalluni. 


 


2.2.4. Suliniutinut angisuunut inatsimmi § 10 d sulinngiffeqarnissamut 


katersisarnermut tunngavoq. Tassani Kalaallit Nunaanni 


sulinngiffeqartarnermut inatsimmit nalinginnaasumit, sulisartunut nunanit 


allaneersunut suliniutinut angisuunut inatsimmi pineqartunut ilaasunut 


atuutinngitsumit, allaanerusumik maleruagassiisoqarpoq, takuuk 


suliniutinut angisuunut inatsimmi § 14.  


 


§ 10 d, imm. 1 malillugu sulisartoq nunanit allamioq suliniutinut 


angisuunut inatsimmi pineqartunut ilaasoq Kalaallit Nunaanni sulinerup 


aallartinneraniit sulinngiffeqarnissamut katersilissaaq. Ukioq 


katersiffiusoq tassaavoq qaammatisiutit malillugit ukioq, sulisartunut 


nunanit allaneersunut piffissami qaammatinit 12-init sivikinnerusumi 


Kalaallit Nunaanni sulisussanut ukioq katersiffiusoq, taamaattoq taanna 


piffissamut sivikinnerusumut naapertuutissalluni.  


 


Sulisartoq nunanit allamioq nalinginnaasumik sapaatip akunneranut 


nalunaaquttap akunnerini 40-ini sulinermini, ukiumi katersiffiusumi 


sulinngiffeqarfissat nalunaaquttap akunneri 200-it katersorsimanissaannut 


pisinnaatitaavoq (sapaatit akunnerinut 5-inut naapertuuttut), takuuk § 10 d, 

imm. 2. Sulinngiffeqarfissat nalunaaquttap akunneri 200-it 


katersorneqarsinnaasut annerpaaffissaraat. Maleruagassiineq taanna 


aamma Kalaallit Nunaanni sulinngiffeqartarnermut inatsimmi § 4, imm. 1 


malillugu atuuttunut naapertuuppoq.  


 


Suliniutinut angisuunut inatsimmi § 10 d, imm. 3 malillugu 


sulinngiffeqarfissatut katersukkat ukiumi sulinngiffeqarfiusussami 


(aallaaviatigut ukiup katersiffiusup tulliani qaammatit 12-it iluanni) 


sulinngiffeqarfigineqassapput. Piffissaq sulinngiffeqarnermut 


atorneqartussaq sulisartumut isumaqatiginninniarneq malillugu 


sulisitsisumit aalajangerneqassaaq, sulisitsisoq taamaattoq 


piumasaqarsinnaanani sulinngiffeqarneq sulereernerup kingorna pissasoq, 


taamatullu sulisartumut sulinngiffeqarfissat ataqatigiissumik 


atortinnissaannut sulisitsisoq pisussaaffeqarluni. § 10 d, imm. 4-imi 


maleruagassiisoqarpoq sulinngiffeqarnermut sulisartup nunanit allamiup 


katersuiffigisimasaanut aningaasarsiaqarnissaq qanoq 


naatsorsorneqassanersoq. Sulisitsisup sulisartoq nunanit allamioq 


atorfininnermi soraarnermilu angalanernut atatillugu nunamini 


sulinngiffeqarnissaanut periarfississavaa, takuuk suliniutinut angisuunut 


inatsimmi § 10 d, imm. 5.   


 


2.2.5. Suliniutinut angisuunut inatsimmi § 10 e malillugu Naalakkersuisut 


pissutsit inatsimmi §§ 10 a-10 d-imi maleruagassiivigineqartut pillugit 


aalajangersakkanik erseqqinnerusunik aalajangersaassapput, ilanngullugit 


suliffeqarnermi illuatungeriit amerlanerpaanik ilaasortaqartut aamma 


isumaqatigiissutit attuumassuteqartut killissalersorneqarneri pillugit, 


sulisartut kattuffiisa isumaqatiginninniarsinnaatitaanerat 


suliumajunnaarsinnaatitaanerallu pillugu, ataatsimoortumik 


isumaqatigiissutit malillugit aningaasarsiaa aamma nalunaaquttap 


akunneranut tunngaviusumik aningaasarsiat naatsorsorneqartarnerat 


pillugu aamma sulinngiffeqartarneq pillugu. 


 


Suliniutinut angisuunut inatsimmi §§ 10-10 g-mut tunngatillugu 


aaqqiagiinngissuteqarnerit suulluunniit Kalaallit Nunaanni 


Eqqartuussivinnit Kalaallit Nunaanni inatsisit atuuttut aamma danskit 


maleruagassaat kiisalu akuersissummut atugassarititaasut malillugit 


siullertut suliarinnittussaasumit aalajangiiffigineqartassapput, tassani 


aamma ilaallutik suliniutinut angisuunut inatsit aamma akuersissut 


suliniutinut angisuunut inatsit malillugu tunniunneqartoq, aammalu 


allamik Kalaallit Nunaata nunani tamalaani pisussaaffii malillugit 


pisoqartussaasimanngippat, isumaqatigiissutit atorneqarsinnaasut aamma 

ataatsimoortumik sulisartunut isumaqatigiissutit allat, takuuk suliniutinut 


angisuunut inatsimmi § 10 h. 


 


2.3. Suliniutinut angisuunut inatsimmi sulinermi ajoqusernissamut 


sillimmasiisarnermut, napparsimasunik ajoqusersimasunillu il.il. 


suliarinnittarneq pillugu maleruagassiineq 


 


Suliniutinut angisuunut inatsimmi § 11, nr. 2 malillugu suliniummut 


ingerlatseqatigiiffiup sanaartugassanut neqeroortitsinermi aamma 


taakkununnga suliakkiissuteqarnermi, neqerooruteqartoq aamma 


isumaqatigiissuteqarfigineqartoq sulinermi ajoqusernissamut 


sillimmasiissuteqarnissamut aamma inuussutissarsiornermi 


napparsimalernissamut sillimmasiissuteqarnissamut isumaqatigiissummi 


pisussaaffilissavai. Tamanna isumaqarpoq sulisartoq nunanit allaneersoq 


suliniummut angisuumut atatillugu Kalaallit Nunaanni suliassanik 


suliaqarnissamut atorfinitsinneqartoq, sulitilluni ajoqusersinnaanermut 


sillimmasiissuteqarneq pillugu inatsit Kalaallit Nunaanni atuuttoq 


malillugu, sulitilluni ajoqusernerup malitsigisaannut 


isumannaariffigineqartoq. Neqerooruteqartunut 


isumaqatigiissuteqarfigineqartunullu sillimmasiissuteqarnermut 


aningaasartuutinik akiliinissamik pisussaaffiliineq taanna aamma 


atorfininnermut isumaqatigiissummi sulisartumut nunanit allameersumut 


isumaqatigiissutigineqartumi allassimassaaq. 


 


Suliniummut ingerlatseqatigiiffiup sanaartugassanut neqeroortitsinerani 


tamatumunngalu suliakkiissuteqarnerani, neqerooruteqartoq aamma 


isumaqatigiissuteqarfigineqartoq sulisartut napparsimasut 


ajoqusersimasullu aallarukkasuarneqarnerannut, assartorneqarnerannut 


suliarineqarnerannullu aningaasartuutit akilerneqarnissaannut 


qularnaveeqqutaasussanik sillimmasiissuteqarnissamut 


isumaqatigiissummi pisussaaffilerneqarnissaannut ingerlatseqatigiiffik 


aamma piumasaqaateqassaaq, takuuk suliniutinut angisuunut inatsimmi § 


11, nr. 3. Neqerooruteqartumut aamma isumaqatigiissuteqarfigineqartumut 


sillimmasiissuteqarfissanut taaneqartunut aningaasartuutinik akiliinissamut 


pisussaaffiliineq taanna aamma atornininnermut isumaqatigiissummi 


sulisartumut nunanit allameersumut isumaqatigiissutigineqartumi 


allassimassaaq. 


 


Napparsimasunik ajoqusersimasunillu il.il. assartuussineq peqqissutsimut 


suliassaqarfimmut ilaasoq, Namminersorlutik Oqartussat susassaqarfigaat. 


Taamaattumik Namminersorlutik Oqartussat suliassat taamaattut 

isumagisaraat aammalu tamanna pillugu Air Greenland A/S 


isumaqatigiissuteqarfigisimallugu. Kalaallit Nunaanni aatsitassanut 


ikummatissanullu inatsit, takuuk aatsitassat pillugit ingerlatallu 


tamatumunnga pingaarutillit pillugit Inatsisartut inatsisaat nr. 7, 7. 


december 2009-imeersoq, naapertorlugu pisinnaatitsissummik pigisaqartup 


akuersissut naapertorlugu ingerlatanik aallartitsisinnaanissaa sioqqullugu 


peqqinnissamut upalungaarsimanermullu pilersaarutit aamma aatsitassanut 


oqartussaasumit (Aatsitassanut Ikummatissanullu Aqutsisoqarfik) 


akuerineqarsimasussaapput. Tassunga atatillugu napparsimasunik 


ajoqusersimasunillu suliarineqarfissamut (napparsimavimmut) 


aallarukkasuarneqarnissaannut upalungaarsimanermik 


pilersitsisoqarsimanissaa, pisinnaatitsissummik pigisaqartup 


qulakkiissavaa. 


 


2.4. Suliniutinut angisuunut inatsimmi nakkutilliinermut 


nalunaarusiortarnermullu il.il. maleruagassiineq 


 


Suliniutinut angisuunut inatsimmi § 7, imm. 1 malillugu 


ingerlatseqatigiiffiup sanaartugassanut isumaqatigiissutinut 


neqeroortitsinera taakkununngalu suliakkiissuteqarnera atugassarititaasut 


suliniutinut angisuunut inatsit malillugu aalajangersarneqartut malillugit 


pissasut Naalakkersuisut suliniummut ingerlatseqatigiiffik, imm. 2 


malillugu aktiaatileqatigiiffiusussaq Kalaallit Nunaanni 


angerlarsimaffeqartoq akuersissummik tunisinnaavaat (tassa imaappoq 


suliniummut angisuumut akuersissut). Naalakkersuisut suliniummut 


angisuumut akuersissummi taamaattumi ilaatigut suliniummut angisuumut 


ingerlatseqatigiiffiup sanaartugassanut isumaqatigiissutinut 


neqeroortitsineranut taakkununngalu suliakkiissuteqarneranut 


tunngatillugu atugassarititaasut erseqqinnerusut aalajangersassavaat, 


ilanngullugit suliniummut angisuumut ingerlatseqatigiiffiup 


isumaqatigiissuteqarfigisaminut piumasaqaatigisassaannut tunngatillugu 


atugassarititaasut, takuuk inatsimmi § 7, imm. 5, uniffik siulleq.  


 


Naalakkersuisut akuersissummik taamaattumik tunniussinerannut atasumik 


– atugassarititaasut suliniutinut angisuunut inatsit malillugu 


aalajangersarneqartut saniatigut  – ilaatigut isumannaallisaaneq 


peqqinnissarlu, ajutoornernik ajunaarnernillu nalunaarutiginnittarneq, 


akileraarutit kiisalu avatangiisini alapernaarsuineq pillugit 


atugassarititaasut aalajangersarneqassapput. Suliniut angisooq –


suliniutinut angisuunut inatsimmi pineqartunut ilaanerata saniatigut – 


aamma aatsitassanut ikummatissanullu inatsimmi, takuuk aatsitassat 







 


 16 


pillugit ingerlatallu tamatumunnga pingaarutillit pillugit Inatsisartut 


inatsisaat nr. 7, 7. december 2009-imeersoq, pineqartunut ilaasimappat, 


atugassarititaasut tassunga tunngasut inatsit taanna malillugu 


aalajangersarneqassapput. Tamanna pillugu aamma matuma siuliani imm. 


2.3 innersuussutigineqarpoq. 


 


Suliniutinut angisuunut inatsimmi § 17, uniffik siulleq aamma tullia 


malillugit Naalakkersuisut suliniutinut angisuunut inatsisip 


malinneqarneranut nakkutilliisuupput, aammalu Naalakkersuisut tassunga 


atatillugu suliniutinut angisuunut inatsisip, aalajangersakkat suliniutinut 


angisuunut inatsit malillugu aalajangersagaasut kiisalu atugassarititaasut 


suliniummut angisuumut akuersissutini aalajangersagaasut 


naammassineqarnissaat pillugu peqqusissuteqarsinnaapput. 


Peqqusissuteqarneq suliniummut ingerlatseqatigiiffimmut taamatullu 


allanut (tassalu suliniummut angisuumut ingerlatseqatigiiffiup 


isumaqatigiissuteqarfigisai taakkualu isumaqatigiissuteqarfigisai) 


sanaartornermut ingerlatanik suliniummut angisuumut akuersissummi 


pineqartunut ilaasunik suliaqartunut nalunaarutigineqarsinnaavoq, takuuk 


§ 17, uniffiit pingajuat. 


 


Taamaalilluni ingerlatseqatigiiffiup isumaqatigiissuteqarfigisaasa aamma 


isumaqatigiissuteqarfigineqartup isumaqatigiissuteqarfigisaasa ilaatigut 


atugassarititaasunik akuersissummi aalajangersarneqartunik 


naammassinninnissaat nakkutigissallugu suliniummut angisuumut 


ingerlatseqatigiiffik pisussaaffeqarpoq, aammalu atugassarititaasut il.il. 


taaneqartut taakkua naammassineqarsimanngippata, suliniummut 


angisuumut ingerlatseqatigiiffik tamatuma iluarsinissaa peqqusissutigalugu 


nalunaarfigineqarsinnaassaaq. 


 


Suliniutinut angisuunut inatsimmi § 18, imm. 1 malillugu suliniummut 


angisuumut ingerlatseqatigiiffik akuttunngitsumik sanaartornermut 


ingerlatat pillugit Naalakkersuisunut nalunaaruteqartassaaq, ilanngullugit 


ilaatigut aningaasaqarnermut pissutsit, sulisut amerlassusaat, 


isumannaallisaanermut pissutsit aamma peqqinnissamut pissutsit pillugit. 


Suliniummut angisuumut ingerlatseqatigiiffimmut akuersissummi aamma 


ingerlatseqatigiiffiup ataatsimoortumik sulisartunut isumaqatigiissutit 


sulisartunut nunanit allamiunut atuuttussat, takuuk § 10 b, imm. 2 aamma 


3, kiisalu sulisartunut nunanit allamiunut ataatsimoortumik sulisartunut 


isumaqatigiissutini pineqartunut ilaanngitsunut aningaasarsianut 


atorfininnermilu atugassarititaasut nalinginnaasut pillugit paasissutissat, 







 


 17 


tamanut ammasumik saqqummersittassagai, atugassarititaasut 


aalajangersarneqassapput. 


 


2.5. Kalaallit Nunaanni suliniutit angisuut 


 


2.5.1. Aallaqqaasiut   


 


Matuma kinguliani Isukasiani saviminissarsiorfissaq, Maniitsup eqqaani 


aluminiuliorfissamik suliassaq aamma Tasersiami aamma Tarsartuup 


Tasersuani erngup nukinganik innaallagissiorfissat marluk tassunga atasut 


aamma Kuannersuarni suliassaq, naatsumik nassuiarneqarput. Suliassat 


pingasut taakkua suliniutitut angisuutut suliassaalissasut 


naatsorsuutigineqarpoq. 


 


2.5.2. Isukasiani saviminissarsiorfissaq pillugu imatut Naalakkersuisut 


“Aatsitassanut suliassaqarfimmi nassuiaat 2013” nassuiaataanni 


allassimasoqarpoq: 


 


”London Mining Greenland A/S piiaanissamut qinnuteqaatini 


2012-imi tunniuppaa. Tamatuma kingorna tamanut 


ammasumik ingerlatassaq tusarniaalluni aamma tamanut 


ammasumik innuttaasunik ataatsimiititsinerit 


ingerlanneqarnerisigut ingerlanneqarpoq. Ingerlatseqatigiiffiup 


qinnuteqaataa – tusarniaanermut akissuteqaatit tiguneqartut 


ilanngullugit – tamatuma kingorna oqartussaasunit 


attuumassuteqartunit suliarineqarpoq. 


 


Aatsitassarsiorfeqalissappat ukiumut saffiugassaq akuiariigaq 


15 millioner tonsigajalluinnaq tunisassiarineqarsinnaassaaq. 


Suliassaq pilersinneqassappat naatsorsuutigineqarpoq, 


sanaartornermut immikkoortumi sulisut 3.000-nit 


amerlanerussasut (peak-it amerlassusaat). Aatsitassarsiorfimmi 


suliassaq piviusunngorpat aammalu sanaartornermut 


immikkoortumit ingerlatsinermut immikkoortorpiamut 


ikaarsaarluni, ingerlatseqatigiiffiup naatsorsuutigaa 


aatsitassarsiorfimmi inuit 680-niit 810-inut 


suliffissaqartinneqassasut. 


 


Isukasiani suliassaq sanaartornermut suliassaavoq ima 


annertutigisoq, sulisussat amerlassusaannut kissaatigineqartut 


sulisussarsiarineqarsinnaanissaannut, sulisussat nunaqavissut 


naammassinnaanatik. Tamannarpiaq pissutigalugu 


sanaartornerup immikkoortuani sulisussanik avataaneersunik 


annertoorujussuarmik pisariaqartitsisoqartussaavoq. 


 


Naalakkersuisut naatsorsuutigaat suliassaq Kommuneqarfik 


Sermersuup ineriartorneranut annertoorujussuarmik 

sunniuteqassasoq, ilanngullugit kommunimi suliffeqarfiit 


nunaqavissut, pissutigalugu taakkua suliassami sanaartornerup 


aamma ingerlatsinerup immikkoortuini pilersuisuulernissamut 


periarfissaqarluartussaammata. Kisianni kommunit eqqaaniittut 


taamatuttaaq suliffeqarfii aammalu innuttai sulisussatut 


suliassat ilaannik pissarsisinnaassasut naatsorsuutigineqarpoq.” 


 


Suliassamut taaneqartumut nunanit allamiunik sulisoqarnissamik 


pisariaqartitsinermut tunngatillugu Naalakkersuisut itisiliinerusumik 


ilisimatitsissutigaat, London Mining Greenland A/S-ip Isukasiani 


saviminiliorfissaani nunanit allamiunik sulisoqarnissamut 


pisariaqartitsineq ilaatigut ”London Mining Greenland A/S-imut ISUA-ni 


saviminissarsiorfissamut tunngatillugu inuiaqatigiinni piujuartussamik 


iluaqutaasumik sunniutaasussanik nalilersuineq” (VSB-mut nalunaarusiaq) 


pillugu ingerlatseqatigiiffiup inuiaqatigiit aningaasaqarneranni 


nalunaarusiaani takuneqarsinnaasoq. Sanaartornissamut 


aningaasartuutissat ukiunut 3½ missaannut agguarlugit katillugit 2,35 mia. 


USD-inik (14 mia. kr. miss.) annertussuseqarput. Suliassami 


sanaartornermut immikkoortumi ukioq 1-imi katillugit 300-it 


suliffissaqartinneqassasut, ukioq 2-imi 2.000-it suliffissaqartinneqassasut, 


ukioq 3-imi 3.300-it suliffissaqartinneqassasut aammalu ukioq 4-imi 


2.000-it suliffissaqartinneqassasut naatsorsuutigineqarpoq. 


Sanaartornermut immikkoortumi taaneqartumi suliffissat 7-10 procentii 


nunaqavissunik sulisoqartinneqassasut naatsorsuutigineqarpoq.  


 


Naalakkersuisut aamma ilisimatitsissutigaat Isukasiani 


saviminissarsiorfissamut illoqarfik qaninnerpaaq tassaasoq Nuuk 150 km-


isut ungasissusilimmiittoq. Sumiiffik aatsitassarsiorfiup sumiiffiata aamma 


Nuup akornanniittoq najugaqarfigineqanngilaq (illutuaasut tassaapput 


sunngiffimmi illuaqqat atorneqartartut siamasissumiittut). 


 


Kiisalu Naalakkersuisut ilisimatitsissutigaat sulisartut nunanit allaneersut 


saviminissarsiorfissap sanaartornermut immikkoortuani 


pisariaqartinneqartussat tassaassasut illuliortiternermik sanaartornermillu 


suliaqartussat pikkorissuseqarluartut. 


 


2.5.3. Maniitsup eqqaani aluminiuliorfissaq tassungalu atasut Tasersiami 


aamma Tarsartuup Tasersuani erngup nukinganik innaallagissiorfissat 


pillugit ”Kalaallit Nunaanni inuussutissarsiornikkut ingerlatassat angisuut 


pilersinniarneqarneranni sinaakkutissatut piumasaqaatit pillugit nassuiaat”-


mi  imaattumik allassimasoqarpoq: 


 







 


 19 


”Aluminiuliorfissami Maniitsup eqqaani taamatullu Tasersiami 


aamma Tarsartuup Tasersuani erngup nukinganik nukissiorfiit 


marluk kiisalu attaveqaatit tassunga atasut 


aallaaviginiarneqarput. Innaallagiaq erngup nukinganik 


innaallagissiorfinniit Maniitsumut aluminiuliorfiup tassungalu 


atasut umiarsualiveqarfiup inissinneqarfissaatut 


eqqarsaatigineqartumut pilersuinermut aqqusersuutit 


aqqutigalugit ingerlaartinneqassaaq. Aluminiuliorfimmut 


aatsitassaq atorneqartussaq, aluminiumsoxid (alumina), 


aluminamik akuiaavimmit nunani allaniittumit ujaqqamit 


bauxit-imit aluminiumoxid-imik akuiaasussamit nunatsinnut 


imaatigut assartorneqartassaaq.  


 


… 


   


Erngup nukinganik innaallagissiorfinnik sanaartornermut 


piffissaq ukiunik 4-5-inik sivisussuseqassasoq, taamatullu 


aluminiuliorfimmik ukiunik 2-3-inik sivisussuseqassasoq 


naatsorsuutigineqarpoq. Erngup nukinganik innaallagissiorfiit 


aamma aluminiuliorfiup sananeqarneri katillugit 2.600-inik 


sulisoqarnissamik pisariaqartitsissasut naatsorsuutigineqarpoq. 


Tamatuma saniatigut najukkami attaveqarnermut inissianillu 


sanaartornissamut sulisunik suli allanik 500-nik 


pisariaqartitsinissaq naatsorsuutigineqarpoq.  


 


… 


 


Erngup nukinganik, innaallagissamut aqqusersuutinik aamma 


aluminiuliorfimmik sananissamut ataatsimut katillugit 


aningaasaliinerit 20 mia. koruunit missaanniittut saniatigut, 


inissianik nutaanik 700-t angullugit sananissamut, pisortat 


sullissineranni pisinnaasat annertusinerannut, 


sanaartorfissagissaanermut, illoqarfiup aamma 


aluminiuliorfiup akornanni aqqusinniornermut kiisalu 


aluminiuliorfiup eqqaani umiarsualiviliornermut, 


attaveqarnermut aningaasaliinerit pisariaqartut ataatsimut 


katillugit 2,3 mia. koruunit missaannik annertussuseqassasut 


missiliorneqarpoq. Taamaattumik sanaartornermut 


aningaasaliinerit ataatsimut katillugit 22,3 mia. koruunit 


missaannik annertussuseqartussaapput.” 


 


Naalakkersuisut suliniummik angisuumik periarfissaqarfiusinnaasumik 


taassuminnga piviusunngortitsinissamut tunngatillugu ilisimatitsissutigaat, 


isumaqatiginninniarnerit piffissami sivisunerusumi uninngasimasut, 


kisiannili isumaqatiginninniarnerit – suliniutinut angisuunut inatsisip 


allannguuteqartinneqarnissaanut siunnersuutip akuerineqarnerani – 


maannakkut aallarteqqinneqarsimasut. 

2.5.4. Kuannersuarni suliassamut Australiamiut ingerlatseqatigiiffiata 


Greenland Mineral and Energy Ltd.-ip aatsitassanik qaqutigoortunik 


uranimillu misissuineranut tunngasumut, Naalakkersuisut nassuiaataanni 


”Aatsitassanut suliassaqarfimi nassuiaat 2013” ilaatigut allassimavoq: 


 


”Maannakkorpiaq ingerlatseqatigiiffiup piiaanissamut 


qinnuteqaat suliarileruttorpaa. Greenland Mineral and Energy 


Ltd. ukiut arlallit ingerlaneranni misissuinermik 


ingerlatarsimavoq aammalu nunaqavissunik 


sulisoqartarsimalluni aamma suliffeqarfinnik kalaallinit 


pigineqartunik atuisimalluni. Kalaallit siulittaasuusussat 


ilinniartitaanissaannut pisussanut pilersaarummik 


pilersitsisoqarsimavoq. Tamatuma saniatigut 


ingerlatseqatigiiffik assigiinngitsutigut Narsami aammalu 


nunaqarfinni qanittumiittuni aamma savaateqarfinni 


ersarissimavoq, tassami suliassap ilusilersorneqarnissaata ilaa 


pillugu innuttaasut oqaloqatigisimavaat Sulisussat 


nunaqavissut aatsitassarsiorfimmi aammalu sanaartornerup 


ingerlanerani atorfinitsinneqarsinnaassapput. Kisiannili 


naatsorsuutigineqartariaqarpoq sanaartornermut 


immikkoortumi aamma ingerlatsinermut immikkoortumi 


tikisitanik sulisoqarnissaq pisariaqartinneqassasoq, tassami 


suliareqqiinermi suliap ingerlanerisa ilai aalajangersimasut 


inunnik immikkut piginnaasaqartunik 


sulisoqartinneqartariaqarmata. Aatsitassarsiorfimmi 


taassumalu suliareqqiisarfiani aamma sulisut 


isumannaatsuunissaat peqqissusaallu qulakkeerniarlugit 


immikkut sillimaniarnermi 


iliuuseqarfigineqartariaqartussaapput.” 


 


Greenland Mineral and Energy Ltd ulloq 24. marts 2014 aatsitassanik 


qaqutigoortunik suliareqqiinissamut tunngatillugu China Non-Ferrous 


Metal Industry’s Foreign Engineering and Construction Co. Ltd.-imut 


Kuannersuarni aatsitassarsiorfimmut suliassaq pillugu,  


pisussaaffiliinngitsumik suleqatigiinnissamut isumaqatigiissuteqarpoq. 


Greenland Mineral and Energy Ltd suleqatigiinnissamut isumaqatigiissutip 


tamanut saqqummiunneqarneranut atatillugu ilisimatitsivoq, siunissami 


Kuannersuarni suliassamut uranimut tunngatillugu suleqatissamut 


naleqquttumut suleqatigiinnermik pilersitsinissaq aallunnerulissamaarlugu. 


 


Ilisimatitsissutigineqartut malillugit Kuannersuarni suliassami suliniutinut 


angisuunut inatsimmi sanaartornermut aningaasartuutit fem mia. koruunit 


sinnersimassagai pillugu piumasaqaat naammassineqarsimassasoq 


naatsorsuutigineqarpoq. Taamaattorli suliassami sanaartornermut 


aningaasartuutit annertussusissaat pillugit paasissutissanut tunngatillugu 


nalorninartortaqartitsisoqarpoq. 

3. Nunanit allamiut suliniutit angisuut sanaartornermut 


immikkoortuini Kalaallit Nunaanni nunamiinnissamut sulinissamullu 


akuersissummik pisarsisinnaanerat 


3.1. Inatsisit atuuttut  


 


3.1.1. Suliassaqarfiit Namminersorneq pillugu inatsimmut nr. 473, 12. juni 


2009-imeersumut ilanngussami allattuiffik II-imi allassimasut ilaat, 


aammalu suli Namminersorlutik Oqartussat akisussaaffigilersimanngisaat 


tassaavoq nunanut allamiunut aamma killeqarfinnut nakkutiginninnermut 


suliassaqarfik. Nunanut allamiunut aamma killeqarfinnut 


nakkutiginninnermut suliassaqarfiup ilanngussaq II-imi normup ataatsip 


ataaniinnerata malitsigisaanik Namminersorlutik Oqartussat 


suliassaqarfimmi akisussaaffimmik tigusinissamik kissaateqarpata, 


taakkua ataatsikkut tiguneqartussaapput, takuuk namminersorneq pillugu 


inatsimmi § 2, imm. 2. Nunanut allamiunut aamma killeqarfinnut 


nakkutiginninnermut suliassaqarfimmi ilaapput nunamiinnermut 


suliassaqarfik, ilanngullugu qimaallutik nunamiittussanut tunngasut, 


kiisalu Kalaallit Nunaannut visum-imik pissarsisarneq aammalu Kalaallit 


Nunaannut killeqarfimmi nakkutiginnilluni suliaqarneq. 


 


Nunanut allamiunut aamma killeqarfinnut nakkutiginninnermut 


suliassaqarfik Namminersorlutik Oqartussanit tiguneqarnissaata tungaanut 


suliassaqarfik naalagaaffimmi oqartussaasut ataanniissaaq. Taamaalilluni 


Nunanit allamiunut aqutsisoqarfik suliassanik ilaatigut Kalaallit 


Nunaanniinnissamut tunngasunik suliarinnittartussaavoq, aammalu 


Kalaallit Nunaanni Politimesteri killeqarfimmi nakkutiginninnermut 


akisussaasuulluni. 


 


3.1.2. Kalaallit Nunaat aamma Danmarki angalaffittut nunamiiffittullu 


tamarmik immikkoortutut isigineqarput. Tamatuma malitsigisaanik 


Kalaallit Nunaanni nunamiinnissamut akuersissut Danmarkimiinnissamut 


pisinnaatitaaffiliisanngilaq aammalu paarlattuanik taamaalluni. 


 


Kalaallit Nunaanni nunamiinnissamut akuersissummik tunniussinissamut 


piumasaqaatit nunanut allamiunut inatsimmi aalajangersagaapput, taannalu 


nunanut allamiunut inatsisip Kalaallit Nunaannut atuutilersinneqarnera 


pillugu peqqussut nr. 150, 23. februar 2001-imeersukkut 


atuutsinneqalerpoq. 

Skandinaviami nunani naalagaaffimmi innuttaassuseqartut – Finland, 


Island, Norge aamma Sverige –inatsimmi § 1 aamma § 14, imm. 1, nr. 1, 


nunamiinnissamut sulinissamullu akuersissummik peqaratik Kalaallit 


Nunaannut piumasaminnik angalasinnaapput, nunamiissinnaallutik 


aammalu sulisinnaallutik. Nunanit allamiuit allat Kalaallit Nunaanni 


sulisinnaanissaminnut nunamiinnissamut sulinissamullu akuersissummik 


peqassapput. 


 


3.1.3. Nunanit allamiunut inatsimmi Kalaallit Nunaannut atuuttumi § 46, 


imm. 1 aamma 4 malillugit Kalaallit Nunaanni nunamiinnissamut 


sulinissamullu akuersissummik qinnuteqaatit Nunanit allamiunut 


aqutsisoqarfimmi suliarineqassapput, taannalu suliassap 


suliarineqarnissaanut atugassamik Naalakkersuisunit oqaaseqaammik 


piniarsinnaavoq.  


 


Suliassaqarfimmi suliassanik suliarinnittarneq Nunanit allamiunut 


aqutsisoqarfiup suliarisassaa,  Naalakkersuisut 


isumaqatigiissuteqarfigalugit aaqqissuussaavoq. 


 


Nunamiinnissamut sulinissamullu akuersissummik qinnuteqaat Kalaallit 


Nunaanni Politimesterimut, nunani allanni danskit aallartitaqarfiannut 


imaluunniit Nunanit allamiunut aqutsisoqarfimmut 


tunniunneqarsinnaavoq. Qinnuteqaat Kalaallit Nunaanni Politimesterimut 


imaluunniit nunani allani danskit aallartitaqarfiannut tunniunneqarpat, 


taanna Nunanit allamiunut aqutsisoqarfimmut suliarineqartussanngorlugu 


ingerlateqqinneqassaaq. 


 


Nunanit allamioq inatsisinut naapertuuttumik Kalaallit 


Nunaanneereersimanngippat, takuuk inatsimmi § 9, imm. 7, nunanit 


allamiup Kalaallit Nunaannukannginnerani nunamiinnissamut 


sulinissamullu akuersissut pissarsiarineqareersimassasoq pingaarnerpaatut 


maleruagassaavoq. 


 


Nunanit allamiunut inatsimmi Kalaallit Nunaannut atuuttumi § 9, imm. 2, 


nr. 3 malillugu nunamiinnissamut akuersissut, qinnuteqaatip taamaattup 


akuerineqarnissaanut eqqarsaatigisassat pingaaruteqartut 


suliffissaqartitsiniarnermut imaluunniit inuussutissarsiornermut 


tunngassuteqartut tunngavissaqartitsippata, Kalaallit Nunaanni sulinissaq 


siunertaralugu tunniunneqartarpoq. Assersuutigalugu 

taamaattoqarsimassaaq Kalaallit Nunaanni inunnik suliassanik 


pineqartunik suliarinnissinnaasunik amigaateqartoqarpat. 


 


Suleriaaseq aalajangersimasoq malillugu § 9, imm. 2, nr. 3 naapertorlugu 


nunanit allamiup sulinerani Kalaallit Nunaanni aningaasarsianut 


atorfininnermilu atugassarititaasut nalinginnaasut tunngavigineqassasut 


piumasaqaataavoq. Taamaattumik nunanit allamiup atorfininnissamut 


isumaqatigiissutip assilinera imaluunniit atorfininnissamut neqeroorut 


aalajangersimasoq ilanngutissavaa, tassanilu aningaasarsianut 


atorfininnermilu atugassarititaasut allassimassapput.  


 


Nunanit allamiunut aqutsisoqarfiup Naalakkersuisunut 


isumaqatigiissuteqarneq malillugu – suliaqarnissaq pineqartoq 


nunamiinnissamut sulinissamullu akuersissummik tunniussinissamut 


tunngavissaqarsinnaasutut suussuseqarsimappat, aammalu Kalaallit 


Nunaanni sumiiffimmi kommunalbestyrelsimit oqaaseqaateqarneq 


tunngavigalugu uppernarsarneqarsimappat, sulisussanik nunaqavissunik 


imaluunniit inunnik Kalaallit Nunaannut immikkut attuumassuteqartunik 


atorfinitsitsinissamut pineqartumut ujartorneqartunik piginnaasaqartunik 


innersuussisoqarsinnaasimanngitsoq, takuuk Kalaallit Nunaannut 


suliffissarsiortut killilersimaarnissaat pillugu Inatsisartut inatsisaat nr. 27, 


30. oktober 1992-imeersumi §§ 2-6 – qinnuteqaammut ilanngullugu 


atorfininnissamut isumaqatigiissut imaluunniit neqeroorut nassiunneqartoq 


aningaasarsianut atorfininnermilu atugassarititaasunik Kalaallit Nunaanni 


pissutsit malillugit nalinginnaasunik imaqarnersoq Naalakkersuisut 


nalileeqqullugit piumaffigalugit, Naalakkersuisunut saqqummiutissavaa.  


 


Naalakkersuisut naliliippata aningaasarsianut atorfininnermilu 


atugassarititaasut Kalaallit Nunaanni pissutsit malillugit nalinginnaasuusut, 


Nunanit allamiunut aqutsisoqarfiup pingaarnerpaatut maleruagassatut 


nunanit allamioq nunamiinnissamut sulinissamullu akuersissummik 


qinnuteqaatigineqartumik tunissavaa. Paarlattuanik Naalakkersuisut 


naliliippata aningaasarsianut atorfininnermilu atugassarititaasut 


nalinginnaasut tassani pineqanngitsut, Nunanit allamiunut aqutsisoqarfiup 


nunanit allamiumut suliami akuusumut tusarniaaneq aallartissavaa 


aammalu immaqa sulisitsisoq tusarniaaffigissallugu. Tassunga atatillugu 


paasissutissanik nutaamik Naalakkersuisunut tusarniaanissamik 


pissutissaqalersitsisunik saqqummertoqanngippat, Nunanit allamiunut 


aqutsisoqarfiup nunanit allamioq nunamiinnissamut sulinissamullu 


akuersissummik qinnuteqaataanut itigartissavaa. 

3.2. Inatsisinik pisariaqartitsineq 


 


Suliniutinut angisuunut inatsimmi §§ 10 a-imi, 10 c-imi, 10 d-imi, 10 f-


imi, 10 g-imi aamma § 11, nr. 2-imi aamma 3-imi atugassarititaasut 


minnerpaaffissaat sulisartumut nunanit allamiumut isumannaarisussat, 


takuuk imm. 2.2 aamma 2.3 matuma siulianiittut, aningaasarsianut 


atorfininnermilu atugassarititaasunut ullumikkut Kalaallit Nunaanni 


nalinginnaasunut naapertuutinngillat. Taamaattumik sulisartut nunanit 


allamiut suliniutip angisuup sanaartornermut immikkoortuani suliassanik 


suliarinnittussat, nunanit allamiunut inatsimmi Kalaallit Nunaannut 


atuuttumi § 9, imm. 2, nr. 3 malillugu Kalaallit Nunaanni 


nunamiinnissamut sulinissamullu akuersissummik tunineqarsinnaanngillat.  


 


Tamanna tunngavigalugu nunanit allamiunut suliniutip angisuup 


sanaartornermut immikkoortuani suliassanik suliarinnittussanut  


suliniutinut angisuunut inatsit malillugu atugassarititaasut tunngavigalugit 


nunamiinnissamut sulinissamullu akuersissummik 


tunniussisoqarsinnaassappat, immikkut inatsisitigut tunngavissaqarnissaq 


pisariaqartinneqarpoq.  


 


Tamanna tunngavigalugu inatsisissatut siunnersuummi 


siunnersuutigineqarpoq nunanit allamiut suliniutip angisuup 


sanaartornermut immikkoortuani nunamiinnissamut sulinissamullu 


akuersissummik pissarsisinnaanissaa pillugu Kalaallit Nunaannut 


immikkut inatsisitut ilusilerlugu, immikkut inatsisitigut tunngavissamik 


taamaattumik pilersitsisoqassasoq, erseqqinnerusumik takuuk imm. 3.3-3.5 


matuma kingulianiittut. Siunnersuut malillugu immikkut inatsisitigut 


tunngavissaq taamaattoq, nunanit allamiunut inatsimmi Kalaallit 


Nunaannut atuuttumi maleruagassanut tapertaassaaq, ilanngullugu 


taamaalilluni nunanit allamiunut inatsimmi ilaatigut atorunnaarsitsisarneq 


nunamiillu anisitsisarneq pillugit maleruagassat nalinginnaasut 


nunamiinnissamut sulinissamullu akuersissut, inatsisissatut siunnersuummi 


§ 1-imi aalajangersakkat siunnersuutigineqartut malillugit tunniunneqartoq 


pillugu suliani taamatuttaaq atuutissallutik, takuuk matuma kinguliani 


imm. 3.6. 


 


3.3. Suliniutit angisuut sanaartornermut immikkoortuini nunamiinnissamut 


sulinissamullu akuersissummik pissarsisarnissamut siunnersuut 


 


3.3.1. Siunnersuutigineqarpoq nunanit allamioq suliassanik suliniutinut 


angisuunut inatsit malillugu akuersissummi pineqartunut ilaasunik 

suliaqartussaq, aammalu tassunga atatillugu atorfininnissamut 


isumaqatigiissuteqarsimasoq imaluunniit neqeroorfigineqarsimasoq, 


suliniutinut angisuunut inatsimmi §§ 10 a-imi, 10 c-imi, 10 d-imi, 10 f-imi, 


10 g-imi aamma § 11, nr. 2-imi aamma 3-imi aningaasarsianut 


atorfininnermilu atugassarititaasut il.il. pillugit piumasaqaatit 


naammassineqarsimappata, takuuk inatsisissatut siunnersuummi § 1, imm. 


1, Kalaallit Nunaanni nunamiinnissamut sulinissamullu akuersissummik 


tunineqarsinnaasoq. 


 


3.3.2. § 1, imm. 1-imi aalajangersagaq siunnersuutigineqartoq ilaatigut 


nunanit allamiut Isukasiani saviminissarsiorfissamut atatillugu 


nunamiinnissamut sulinissamullu akuersissummik pissarsisinnaanerannut 


tunngatillugu atorneqassaaq, takuuk tamanna pillugu imm. 2.5.2 matuma 


siulianiittoq. 


 


§ 1, imm. 1-imi aalajangersagaq siunnersuutigineqartoq aamma oqaasertaa 


malillugu, aallaaviatigut uranimik aamma aatsitassanik allanik 


qinngornernik ulorianartunik akulinnik kiisalu aatsitassanik 


qaqutigoortunik piiaanermut tunngatillugu, suliniummut angisuumut 


suliassamut atatillugu nunamiinnissamut sulinissamullu akuersissummut 


tunngatillugu atorneqarsinnaassaaq. 


 


Danskit naalakkersuisui isumaqarput aatsitassanik immikkuullarissunik 


aalajangersimasunik piiaanissaq avammullu annissuinissaq pillugu 


apeqqut, nunanut allanut, illersornissamut sillimaniarnermullu 


politikkikkut apeqqutinik pilersitsisinnaasoq, tamannalu assersuutigalugu 


uranimik aamma aatsitassanik allanik qinngornernik ulorianartunik 


akulinnik piiaanermut tunngatillugu atuutissaaq. Naalakkersuisut aamma 


danskit naalakkersuisuisa tassunga atatillugu isumaqatigiissutigaat, 


siunissami uranimik aamma aatsitassanik allanik qinngornernik 


ulorianartunik akulinnik piiaanermut avammullu annissuinermut atatillugu, 


suliaqarnikkut suleqatigiinnissaq pillugu suleqatigiinnissamut 


isumaqatigiissummik suliaqartoqassasoq. Tamanna pillugu 


isumaqatigiissut 2014-imi ukiup affaani kingullermi inaarsarneqassasoq 


naatsorsuutigineqarpoq.  


 


Tamanna tunngavigalugu naatsorsuutigineqarpoq, suliniutinut angisuunut 


suliassanut, uranimik aamma aatsitassanik allanik qinngornernik 


ulorianartunik akulinnik piiaanermut tunngassuteqartunut, atatillugu § 1, 


imm. 1-imi aalajangersagaq siunnersuutigineqartoq malillugu 


nunamiinnissamut sulinissamullu akuersissummik tunniussinissaq, 

suleqatigiinnissamut isumaqatigiissut taaneqartoq taanna 


atsiorneqareerpaat  aatsaat pisinnaassasoq. Aatsitassanik qinngornernik 


ulorianartunik piiaanerup annertussusaa apeqqutaatinnagu, aamma 


aatsitassat qaqutigoortut taakkua saniatigut tunisassiassanut taamaallaat 


piiarneqassanersut apeqqutaatinnagu tamanna atuutissaaq, tassami 


suliniummi angisuumi suliassami pingaarnertut aatsitassanik allanik 


piiaanissaq pineqartussaammat.  


 


Danskit naalakkersuisuisa paasinninnerat malillugu peqatigisaanik 


aatsitassanik qaqutigoortunik taaneqartartut tassunga assigunik nunanut 


allanut, illersornissamut sillimaniarnermullu politikkimut 


tunngassuteqartunik apeqqutinik pilersitsisinnaanerat 


mattunneqarsinnaanngilaq, apeqqutaassallutik ilaatigut teknologiimi 


ineriartorneq, nunarsuarmi piumanninneq, niuerfiup 


naleqqussarsinnaassusaa, ujarassiornermut politikkikkut pissutsit aamma 


pisut aalajangersimasut suliassanut ataasiakkaanut attuumassuteqartut. 


Taamaattorli pissutsit taakkua Namminersorlutik Oqartussat aamma 


naalagaaffimmi oqartussaasut akornanni aatsitassanut suliassaqarfimmi 


aalajangiisinnaatitaanermik agguaasimaneq atuuttoq 


allanngortinnavianngilaat, tassani Naminersorlutik Oqartussat 


inatsisiliortuullutik aammalu atortitsisussatut pissaaneqarlutik. 


 


Tamanna tunngavigalugu danskit naalakkesuisuisa naatsorsuutigaat 


suliniutinut angisuunut suliassanut, aatsitassanut qaqutigoortunut 


tunngassuteqartunut, ilanngullugu saniatigut tunisassiaralugit, atatillugu § 


1, imm. 1-imi aalajangersagaq siunnersuutigineqartoq malillugu 


nunamiinnissamut sulinissamullu akuerissummik tunniussinissaq, 


Naalakkersuisut aamma danskit naalakkersuisuisa akornanni suliassat 


taamaattut pillugit imminnut ilisimatitseqatigiillutik paasissutissanik 


paarlaasseqatigiittarnissaq pillugu isumaqatigeereerpata  aatsaat 


pisinnaassaaq.  


 


Aammattaaq oqaatigineqassaaq Kalaallit Nunaata aamma Danmarkip 


akornanni aatsitassanik piiaaneq, ilanngullugit aatsitassat qaqutigoortut, 


pillugu inuussutissarsiornikkut suleqatigiinnerulersinnaanerat, aatsitassanit 


isumalluutinik piiaanerup naligiimmik aamma niuernermi 


atugassarititaasut tunngavigalugit, aningaasaliisartunut ataasiakkaanut 


aamma nunanut aningaasaliisartunut immikkut 


iluaqutissartaliinertaqanngitsumik pisarnissaa pillugu Namminersorlutik 


Oqartussanut tunngaviusup pingaarnerup allanngortinneqarneranik 


malitseqarnavianngitsoq. 

3.3.3. Siunnersuutigineqarpoq nunamiinnissamut sulinissamullu 


akuersissutit, sivisunerpaamik ukioq ataaseq nunamiikkallarnissaq 


siunertaralugu tunniunneqartassasut, piffissami tassani sivitsuinissamik 


periarfissaqartitsisoqassalluni, taamaattorli akuersissummik inatsimmi 


pineqartunut ilaasumik ukiut 5-it sinnerlugit sivitsuisoqarsinnaassanani, 


takuuk inatsisissatut siunnersuummi § 1, imm. 2 aamma 3. 


 


Aningaasarsianut atorfininnermilu atugassarititaasut pillugit piumasaqaatit 


naammassineqarsimanersut Nunanit allamiunut aqutsisoqarfiup 


naliliineranut atugassatut, nunamiinnissamut sulinissamullu 


akuersissummut Naalakkersuisunit oqaaseqaat ilanngunneqartussaassaaq, 


takuuk inatsisissatut siunnersuummi § 3, imm. 1.  


 


Piumasaqaatit naammassineqarsimappata, aammalu allatigut nunanit 


allamiup Kalaallit Nunaanni nunamiinnissamut sulinissamullu 


akuersissummik tunineqarnissaa akornutissaqanngippat, ilanngullugit 


assersuutigalugu nunanit allamioq Schengen-imi paasissutisseeriaatsimut 


kissaatigineqanngitsutut nalunaarutigineqarsimanera pissutigalugu, takuuk 


nunanit allamiunut inatsimmi Kalaallit Nunaanni atuuttumi § 10, imm. 1, 


nr. 3, imaluunniit nunanit allamioq pas-imik atuuttumik 


tigummiaqannginnera pissutigalugu, akornutissaasimanngippata, Nunanit 


allamiunut aqutsisoqarfiup akuersissut pineqartoq tunniutissavaa.  


 


3.3.4. Inatsisissatut siunnersuummi § 1 malillugu nunamiinnissamut 


sulinissamullu akuersissut Kalaallit Nunaannukannginnermi 


pissarsiarineqarsimassaaq, takuuk inatsisissatut siunnersuummi § 1, imm. 


4, uniffik siulleq. Tamanna pillugu qinnuteqaat, immikkoortoq 3.4-imi 


matuma kinguliani nassuiarneqartoq suleriaaseq immikkut sukkasooq 


eqaatsorlu malillugu imaluunniit nalinginnaasumik, tassalu Kalaallit 


Nunaanni nunamiinnissamut sulinissamullu akuersissummik 


qinnuteqaammut immersugassamik ilanngussartaqartumik qinnuteqartup 


nunami angerlarsimaffiani danskit aallartitaqarfiat aqqutigalugu, 


tunniunneqassaaq.  


 


Kalaallit Nunaannukareernermi inatsisissatut siunnersuummi § 1 malillugu 


nunamiinnissamut sulinissamullu akuersissummik qinnuteqaat aatsaat 


tamatumunnga akerliusunik immikkut ittunik tunngavissaqarsimanngippat 


tunniunneqarsinnaavoq, takuuk inatsisissatut siunnersuummi § 1, imm. 4, 


uniffiup aappaa.  

Nunanit allamiunut aqutsisoqarfiup inatsisissatut siunnersuut malillugu 


aalajangiineri Inatsiseqarnermut ministereqarfimmut 


naammagittaalliuutigineqarsinnaassapput, takuuk inatsisissatut 


siunnersuummi § 4.    


 


3.3.5. Aammattaaq inatsisissatut siunnersuummi §§ 1, 3 aamma 4 


taakkununngalu nassuiaatit innersuussutigineqarput. 


 


3.4. Immikkut sukkasuumik eqaatsumillu qinnuteqaatinut suleriaaseqarneq 


 


3.4.1. Nunanit allamiunut suliassanik akuersissummi suliniutinut 


angisuunut inatsit malillugu tunniunneqarsimasumi pineqartunut ilaasunik 


suliaqartussanut nunamiinnissamut sulinissamullu akuersissummik 


qinnuteqaatit, qinnuteqaatini suliarinninnermi periaaseq immikkut 


sukkasooq eqaatsorlu atorlugu suliarineqartarnissaat kissaatigalugu 


Naalakkersuisut Inatsiseqarnermut ministereqarfimmut oqaatigaat, 


taamaalilluni sulisussanik pisariaqartitsisoqalersillugu pisariaqartunik 


sulisussarsisinnaanissaq qulakkeerneqassalluni. 


 


Taamaattumik Naalakkersuisut isumaqatigiissuteqarfigalugit immikkut 


qinnuteqaatinik suliarinninnermi periaatsimik pilersitsisoqassaaq, taanna 


malillugu suliassanik akuersissummi suliniutinut angisuunut inatsit 


malillugu tunniunneqarsimasumi pineqartunut ilaasunik 


suliarinninnissamut  nunamiinnissamut sulinissamullu akuersissummik 


qinnuteqarnermut atatillugu nunanit allamiup soqutigisaminik 


isumaginninnissamut sulisitsisoq piginnaatitsissuteqarfigisinnaallugu, 


taannalu malillugu sulisitsisoq tamatuma kingorna nunanit allamioq 


sinnerlugu qinnuteqaammik tunniussisinnaalluni.  


 


3.4.2. Immikkut qinnuteqaatinik suliarinninnermut periaatsimik 


pilersitsinermut ilaatillugu digitalimik qinnuteqaateqariaatsimik 


inerisaasoqassaaq – qinnuteqarnermi suliap ingerlaneranik 


pisariillisitsinerup saniatigut – nalinginnaasumik qinnuteqaateqarnermi 


suliassap suliarineqarnerani atugassanik paasissutissanik uppernarsaatinillu 


pisariaqartunik tunniussisoqartarnissaa qulakkeerneqassaaq. 


 


Siunertaavoq sulisitsisoq sulisartut nunanit allamiut ataatsimoortut 


sinnerlugit digitalimik qinnuteqaammik ataatsimi tunniussisassasoq. 


Qinnuteqaammi nunanit allamiunut ataasiakkaanut tamanut pineqartup atii 


tamaasa, ulloq inunngorfia, inuiaassuseqarnera, najugaa (nunami 

angerlarsimaffigisami) kiisalu atorfeqarnerup sivisussusissaa 


allanneqassapput.  


 


Nunanit allamiunut aqutsisoqarfik qinnuteqaatinik immikkut 


qinnuteqaatinik suliarinninnermut periaaseq malillugu tunniussinermut 


atugassamik tuluttut piginnaatitsissuteqarnermi immersugassamik 


suliaqassaaq, tassani allassimassalluni nunanit allamioq atsiornermigut 


sulisitsisup pineqartoq sinnerlugu iliuuseqarnissaanut akuersisoq. 


 


Sulisitsisup qinnuteqaataani nunanit allamiunut qinnuteqaammi 


pineqartunut ilaasunut ataasiakkaanut tamanut ilanngunneqassapput 


piginnaatitsissuteqarnermi immersugassaq matuma siuliani taaneqartoq, 


nunanit allamiunut ataasiakkaanut tamanut atorfininnissaq pillugu 


atorfininnermut isumaqatigiissut/neqeroorut kiisalu nunanit allamiut 


ataasiakkaat tamarmik pas-iata assilinera qalipaateqartoq (pas-imi 


qupperneq inuk pillugu paasissutissanik attuumassuteqartunik assimillu 


imaqartoq kisiat).   


 


Sulisitsisup aamma nunanit allamiunut ataasiakkaanut tamanut 


ilanngutissavaa, aningaasarsianut atorfininnermilu atugassarititaasut il.il. 


pillugit  suliniutinut angisuunut inatsit malillugu piumasaqaatit 


naammassineqarsimanersut Naalakkersuisunit oqaaseqaat.  


 


3.4.3. Nunanit allamiunut aqutsisoqarfik nunanit allamiunut ataasiakkaanut 


tamaginnut aalajangiinermik suliaqassaaq, taannalu sulisitsisumut 


nassiunneqassaaq. Aalajangiinermut nunamiinnissamut sulinissamullu 


akuersissummik tunniussiffiusumi ilanngussatut nunamiinnissamut 


sulinissamullu akuersissummut tunniunneqartumut piumasaqaatit kiisalu 


nunanit allamiunut inatsisini maleruagassat attuumassuteqartut kalaallisut, 


danskisut tuluttullu nassuiaat ilanngunneqassaaq, ilanngullugit 


atorunnaarsitsisarneq arsaarinnittarnerlu kiisalu inatsisinik 


unioqqutitsisumik nunamiinnermi anisitsisarneq pillugit maleruagassat. 


Sulisitsisoq pisussaavoq sulisartunut nunanit allamiunut aalajangiineq 


ilanngussarlu tunniutissallugit. Nunanit allamiunut aqutsisoqarfiup 


Kalaallit Nunaanni Politiit aamma Naalakkersuisut nunamiinnissamut 


sulinissamullu akuersissummik tunniussineq pillugu ilisimatissavai.  


 


Sulisartoq nunanit allamioq nunamiinnissamut kortimik 


tunineqassanngilaq.  

3.4.4. Nunamiinnissamut sulinissamullu akuersissummik qinnuteqaat 


itigartinneqarluni aalajangiinerit nunanit allamiunut nassiunneqassapput. 


 


Oqaatigineqassaaq sulisartoq nunanit allamioq angalanermini 


Danmarkikkoornissamut (aqqusaarnermi visum) imaluunniit Schengen-imi 


nunap allap aqqusaarnissaanut Schengen-imi visum-imik 


qinnuteqarnissamut pisariaqartitsisoq, tamanna pillugu nalinginnaasumik 


qinnuteqaateqartariaqassammat, tassa imaappoq nunani allani 


allartitaqarfik aqqutigalugu. Tassunga atatillugu aallaaviatigut 


piumasaqaataavoq nunanit allamioq nammineerluni takkutissasoq 


aammalu nunami nunanit allamiup inatsisit malillugit najugaqarfigisaani 


allartitaqarfimmi visum-imik qinnuteqaammik tunniussilluni. Inatsisissatut 


siunnersuummi tamatuma allannguuteqartinneqarnissaa 


siunertarineqanngilaq. 


 


3.5. Sulisartut nunanit allaneersut Kalaallit Nunaannukarnerannut 


tassanngaaniit aallarnerannut kiisalu Kalaallit Nunaanniinnerannut 


atugassarititaasunik aalajangersaaneq pillugu immikkut 


 


3.5.1. Kalaallit Nunaanni suliniutit angisuut pisussat sanaartornermut 


immikkoortuini nunanit allaneersunik sulisoqarnissamik pisariaqartitsineq, 


ilanngullugu Isukasiani saviminissarsiorfissami sanaartornermut atatillugu, 


pillugu matuma siuliani imm. 2.5-imi allassimasutut, 


naatsorsuutigineqartariaqarpoq sulisartut nunanit allaneersut 


amerlasoorujussuit suliassami sanaartornermut immikkoortumi 


atorfininnissaq siunertaralugu nunamukarnissamut aammalu Kalaallit 


Nunaanniikkallarnissamik pisariaqartitsissasut.  


 


Suliniutinut angisuunut inatsimmi § 11, nr. 4, uniffik siulleq malillugu 


suliniummut angisuumut ingerlatseqatigiiffik sanaartornermut suliassanut 


neqeroortitsinermi aammalu sanaartugassanik suliakkiissuteqarnermi 


piumasaqaateqassaaq, sulisartup nunanit allaneersup suliniummi 


angisuumi sulisussaajunnaaruni Kalaallit Nunaat qimallugu aallarnissaata 


qulakkeernissaanut, neqerooruteqartoq aamma 


isumaqatigiissuteqarfigineqartoq isumaqatigiissummi 


pisussaaffilerneqassasoq. Pisariaqarpat neqerooruteqartup aamma 


isumaqatigiissuteqarfigineqartup sulisartup angerlamut angalaneranut 


aningaasartuutit akilissavai, takuuk inatsimmi § 11, nr. 4, uniffiup aappaa. 


 


Sulisartut nunanit allamiut Kalaallit Nunaannukarnerat, sumiiffimmit 


tikiffiusumit suliffissap sumiiffianut assartorneqarnerat kiisalu 

kingusinnerusukkut Kalaallit Nunaanniit aallarnerat naleqquttumik 


sunniuteqarluartumillu ingerlanissaa qulakkeerniarlugu, ilanngullugu 


sulisartup pineqartup Kalaallit Nunaanniit Danmarkimut imaluunniit 


nunanut allanut Schengen-ip ataaniittunut Schengen-imi visum-eqarani 


aallannginnissaata qulakkeerneqarnissaa siunertaralugu, Naalakkersuisut 


suliniummut angisuumut akuersissummut tapiliussami tamanna pillugu 


atugassarititaasut erseqqinnerusut aalajangersassavaat, tamatumalu 


kingorna taakkua malinneqarnissaat suliniummut ingerlatseqatigiiffiup 


aamma ingerlatseqatigiiffiup taassuma isumaqatigiissuteqarfigisaasa 


kiisalu isumaqatigiissuteqarfigineqartup isumaqatigiissuteqarfigisaasa 


pisussaaffigaat. 


 


3.5.2. Tassunga atatillugu siunnersuutigineqarpoq nunanit allamiut, 


nunanit allamiut suliniutip angisuup sanaartornermut immikkoortuani 


nunamiinnissamut sulinissamullu akuersissummik pissarsisarnissaat 


pillugu Kalaallit Nunaannut inatsisissatut siunnersuummi matumani 


pineqartunut ilaasut, Kalaallit Nunaannukarnerat tassanngaanniillu 


aallarnerat Naalakkersuisut aamma Naalagaaffimmi politiit akornanni 


isumaqatiginninniarnikkut aaqqissuunneqartassasut, takuuk inatsisissatut 


siunnersuummi § 6. Tamatumani siunertaavoq naalagaaffinni 


isumaqatigiissuteqarfigineqanngitsuni innuttaassuseqartut Kalaallit 


Nunaannukarnerannut tassanngaaniillu aallarnerannut atatillugu 


killeqarfimmi nakkutiginninnerup eqaatsumik sunniuteqarluartumillu 


aammalu politiit tungaanniit sapinngisamik annikinnerpaamik nukissanik 


atuiffiusumik ingerlasarnissaata qulakkeerneqarnissaa. 


 


Naatsorsuutigineqarpoq Naalakkersuisut aalajangersagaq 


siunnersuutigineqartoq naapertorlugu – Naalagaaffimmi politiit 


isumaqatiginninniaqatigereerneranni – suliassamut akuersissummut 


atugassarititaasuni ilaatigut assartuusseriaaseq kiisalu Kalaallit Nunaannut 


tassanngaaniillu assartuussinermi piffissaq tikiffiusussaq aamma 


aallarfiusussaq pillugu atugassarititaasunik aalajangersaassasut, 


ilanngullugu Kalaallit Nunaanni suliffiusussap sumiiffianut 


tassanngaaniillu ingerlaqqilluni assartorneqarnissaq pillugu. 


 


3.5.3. Suliniummut angisuumut akuersissummut tapiliussatut aamma 


sulisartut nunanit allamiut Kalaallit Nunaanniinnerminni sumiiffinni 


aalajangersimasuni najugaqassasut sulissasullu pillugu atugassarititaasut 


Naalakkersuisunit aalajangersarneqassapput. Aamma suleqatigiit pingasut 


isumaqatigiissutaanni (Impact Benefit Agreement-imik (IBA) 


taagorneqartoq), suliniutinut angisuunut inatsimmi § 9, imm. 3 malillugu, 

Naalakkersuisut, suliniummut ingerlatseqatigiiffiup aamma pisortani 


oqartussaasut allat attuumassuteqartut, ilanngullugu kommuni 


sumiiffimmiittoq, akornanni, Naalakkersuisut suliniutinut angisuunut 


inatsimmi § 7 malillugu suliniummut angisuumut akuersissummik 


tunniussisinnaalinnginneranni isumaqatigiissutigineqartussami, ilaatigut 


pissutsit taakkua pillugit atugassarititaasut erseqqinnerusut 


aalajangersarneqassapput. 


 


Naalakkersuisut aamma ilisimatitsissutigaat pisariaqartitsineq malillugu 


suliniummut ingerlatseqatigiiffimmut akuersissummut atugassarititaasut, 


inatsisip Kalaallit Nunaannut atuuttup malinnissaanut pisariaqarsimappat, 


ingerlaavartumik iluarsineqartarsinnaasut, takuuk suliniutinut angisuunut 


inatsimmi § 20, imm. 3. 


 


3.6. Nunanit allamiunut maleruagassanut Kalaallit Nunaannut atuuttunut 


tunngasut    


 


3.6.1. Nunanit allamiunut inatsimmi maleruagassat, takuuk nunanut 


allamiunut inatsisip Kalaallit Nunaannut atuutilersinneqarnera pillugu 


peqqussut nr. 150, 23. februar 2001-imeersoq, inatsisissatut siunnersuut 


malillugu nunanit allamiunut inatsisissatut siunnersuut manna malillugu 


nunamiinnissamut sulinissamullu akuersissummik tunineqartunut 


taamatuttaaq atuutissaaq, takuuk inatsisissatut siunnersuummi § 5. 


 


Tamanna isumaqarpoq nunanit allamiunut inatsimmi Kalaallit Nunaannut 


atuuttumi maleruagassat nalinginnaasut, ilaatigut itigartitsisarneq, 


mattussisarneq, anisitsisarneq, nunamiinnissamut akuersissutip 


sivitsorneqarnissaanik itigartitsisarneq kiisalu arsaarinnissuteqartarneq 


pillugu, aamma nunanit allamiunut  inatsisissatut siunnersuummi § 1 


malillugu nunamiinnissamut sulinissamullu akuersissummik 


tunineqartunut tunngatillugu atuutissapput.  


 


Taamatuttaaq nunanit allamiunut inatsimmi Kalaallit Nunaannut atuuttumi 


kapitali 9-imi pineqaatissiisarnermut aalajangersakkat atuutissapput. 


Tamanna naapertorlugu ilaatigut nunanit allamioq akuersissummik 


pisariaqartumik peqarani sulisoq, Kalaallit Nunaanni pinerluttulerinermut 


inatsit malillugu pineqaatissinneqarluni eqqartuunneqarsinnaavoq. 


Tamanna aamma sulisitsisumut nunanit allamiumik sulinissamut 


akuersissummik pisariaqartumik peqanngitsumik sulisitsisumut atuuppoq.  

3.6.2. Nunanit allamiunut inatsimmi Kalaallit Nunaannut atuuttumi § 11, 


imm. 3 malillugu, nunanit allammioq ataavartumik nunamiinnissaq 


siunertaralugu nunamiinnissamut akuersissummik peqartoq – 


assersuutigalugu nunanit allamioq ilaqutaminut 


ataatsimoortinneqalersimasoq – ukiut 3-it nunameereernerup kingorna 


piffissamut killiligaanngitsumik nunamiinnissamut akuersissummik 


pissarsisinnaavoq. Nunamiinnissamut akuersissummik piffissamut 


killiligaanngitsumik tunniussinissamut – piffissatigut piumasaqaatip 


matuma siuliani taaneqartup saniatigut – ilaatigut nunamiinnissamut 


akuersissummut tunngaviusut suli atuussimassasut piumasaqaataavoq. 


 


Kalaallit Nunaanni nunamiinnissamut akuersissut 


suliffissaqartitsiniarnermik imaluunniit inuussutissarsiornermik 


tunngaveqartoq, takuuk nunanit allamiunut inatsimmi Kalaallit Nunaannut 


atuuttumi § 9, imm. 2, nr. 3, nunamiikkallarnissaq siunertaralugu 


tunniunneqartarpoq. Taamaattumik inuit taamaattumik nunamiinnissamut 


akuersissummik peqartut, nunanit allamiunut inatsimmi Kalaallit 


Nunaannut atuuttumi § 11, imm. 3 naapertorlugu ataavartumik 


nunamiinnissaq siunertaralugu nunamiinnissamut piumasaqaatit 


naammassisimassanngilaat. 


 


Kisianni inatsimmi § 11, imm. 4 malillugu nunanit allamioq, mianerisassat 


pingaaruteqartut aalajangiisuulluinnartumik tamanna 


pissutissaqartippassuk, § 11, imm. 3-imi nunamiinnissamut piumasaqaatip 


naammassineqarsimannginnera apeqqutaatinnagu piffissamut 


killiligaanngitsumik nunamiinnissamut akuersissummik 


tunineqarsinnaavoq. 


 


Suleriaaseq malillugu nunanit allamioq § 11, imm. 4 malillugu piffissamut 


killiligaanngitsumik nunamiinnissamut akuersissummik pissarsisinnaavoq, 


nunanit allamioq inatsisit malillugit Kalaallit Nunaanni ukiut 7-it 


najugaqarsimappat aammalu piffissaq taanna tamaat nunanit allamiunut 


inatsimmi Kalaallit Nunaannut atuuttumi § 9, imm. 2, nr. 3 malillugu 


suliffissaqartitsiniarnermik imaluunniit inuussutissarsiornermik 


tunngaveqartumik nunamiinnissamut akuersissummik peqarsimappat. 


Nunamiinnissamut akuersissummut tunngaviusoq ukiut 7-it ingerlanera 


tamaat pingaarnerpaatigut allanngorsimassanngilaq, taamatullu  


nunamiinnissamut akuersissummut piffissamut killiligaanngitsumut 


piumasaqaatit allat naammassisimaneqarsimassallutik. 

Suliniutinut angisuunut inatsimmut piareersaataasumik suliaqarnerni 


allassimavoq, piffissamut killiligaanngitsumut nunamiinnissamut 


akuersissummik tunniussinissamut suleriaatsip taassuma, sulisartunut 


nunanit allamiunut suliassanik akuersissummi suliniutinut angisuunut 


inatsit malillugu tunniunneqarsimasumi pineqartunut ilaasunik 


suliaqartussanut, atuunnissaa siunertaanngitsoq. Tamatumunnga 


tunngaviuvoq sulisartut nunanit allamiut suliniutip angisuup 


sanaartornermut immikkoortuani Kalaallit Nunaanniinnerat 


nunamiikkallarnertut isigineqartussaanera. Tassunga atatillugu 


piareersaataasumik suliaqarnerni allassimavoq, paarlakaatsitsinermut 


aaqqissuussamut ilaatillugu ukiut 2-5-it akornanni ataatsimut katillugu 


sanaartornerup ingerlaneranut agguarlugu qaammatini 6-12-ini 


nunamiittoqartartussaassasoq, taamaalillunilu sulisartut nunanit allamiut 


Kalaallit Nunaanniinnerat ataavarnerusutut iluseqarnissaa 


siunertaanngitsoq.  


 


Nunamiinnissamut sulinissamullu akuersissutip inatsisissatut 


siunnersuummi aalajangersakkat malillugit tunniunneqarsimasup ukiut 5-it 


sinnerlugit sivitsorneqarsinnaannginnera, takuuk inatsisissatut 


siunnersuummi § 1, imm. 3, aamma imm. 3.3 matuma siulianiittoq, pillugu 


siunnersuutip malitsigisaatut, nunanit allamioq taamaattumik 


nunamiinnissamut sulinissamullu akuersissummik peqartoq nunanit 


allamiunut inatsimmi Kalaallit Nunaanni atuuttumi § 11, imm. 4 malillugu 


piffissamut killiligaanngitsumik nunamiinnissamut akuersissummik 


tunineqarsinnaassanngilaq, pineqartup Kalaallit Nunaanni ukiut 7-it 


nunamiissimanissaq pillugu piffissatigut piumasaqaat taanna 


naammassisimassanngimmagu. 


 


Aamma inatsisissatut siunnersuummi § 1, imm. 3 aammalu tassunga 


nassuiaatit innersuussutigineqarput. 


 


3.6.3. Nunanit allamiunut inatsimmi Kalaallit Nunaannut atuuttumi § 9, 


imm. 2, nr. 4 malillugu tunngaviusut immikkut illuinnartut tamanna 


tunngavissaqartippagu nunamiinnissamut akuersissummik 


tunniussisoqarsinnaavoq.  


 


Suleriaaseq malillugu aalajangersagaq naapertorlugu nunamiinnissamut 


akuersissut, ilaatigut nunanit allamiut nunanit allamiunut inatsimmi 


Kalaallit Nunaannut atuuttumi § 9, imm. 2, nr. 3 naapertorlugu 


suliffissaqartitsiniarnermik imaluunniit inuussutissarsiornermik 

tunngaveqartumik nunamiinnissamut akuersissummik peqartut, 


ilaqutaannut malittaasunut tunniunneqartarpoq.  


 


Nunanit allamiunut inatsimmi Kalaallit Nunaannut atuuttumi § 9, imm. 2, 


nr. 4 malillugu nunamiinnissamut akuersissummik tunniussinissamut, 


suleriaaseq malillugu ilaatigut ataatsimoorluni najugarisami 


inooqatigiinneq tunngavissarititaavoq. 


 


”London Mining Greenland A/S-imut ISUA-ni saviminissarsiorfissamut 


inuaqatigiinni piujuartussamik iluaqutaasumik sunniutaasussanik 


nalilersuineq” (VSB-mut nalunaarusiaq) pillugu London Mining 


Greenland A/S-ip inuiaqatigiit aningaasaqarnerannut nalunaarusiaani, 


suliniutip angisuup sanaartornermut immikkoortuani sulisartut nunanit 


allamiut ineqartinneqartarnerat pillugu allassimavoq, pineqartut 


aatsitassarsiorfiup sumiiffiani unnuisarfeqarfimmi sinittarfimmik 


inersuartaqartumi, kantiinaqartumi aamma sukisaarsarfinnik 


sumiiffittaqartuni il.il. ineqassasut. 


 


Tamanna tunngavigalugu naatsorsuutigineqanngilaq sulisartut nunanit 


allamiut inatsisissatut siunnersuummi § 1-imi aalajangersagaq 


siunnersuutigineqartoq naapertorlugu nunamiinnissamut sulinissamullu 


akuersissummik tunineqartut, nunanit allamiunut inatsimmi Kalaallit 


Nunaannut atuuttumi § 9, imm. 2, nr. 4 malillugu ilaqutaasunut 


malittaasunut nunamiinnissamut akuersissummik tunniussinissamut 


ataatsimoorluni najugaqarnissaq pillugu piumasaqaat 


naammassisimassagaat. Tamanna aamma siunissami suliniutinut 


angisuunut allanut atuuppoq. 


4. Akiliuteqartarneq  


4.1. Inatsisit atuuttut 


 


Ullumikkut Nunanit allamiunut aqutsisoqarfiup nunanit allamiunut inatsit 


Kalaallit Nunaannut atuuttoq naapertorlugu nunamiinnissamut imaluunniit 


sulinissamut akuersissummik qinnuteqaatinik suliarinninneranut 


akiliuteqartoqartanngilaq. Aamma Inatsiseqarnermut ministereqarfiup 


nunanit allamiunut inatsit Kalaallit Nunaannut atuuttoq malillugu Nunanit 


allamiunut aqutsisoqarfimmit aalajangiinerit 


naammagittaalliuutigineqarnerannik suliarinnittarnera akiliinissamik 


piumasaqaateqarfigineqanngilaq. 

Nunanit allamioq Kalaallit Nunaanni nunamiinnissamut sulinissamullu 


akuersissummik qinnuteqaammik nunani allani danskit aallartitaqarfiannut 


tunniussisoq, aallartitaqarfiup qinnuteqaatip suliarineqarneranut atatillugu 


ikiuunneranut akiliummik aallartitaqarfimmit akiliisinneqassaaq, takuuk 


nunani allani kiffartuussivinni kiffartuussilluni iliuuseqarnernut 


akiliuteqartarneq pillugu nalunaarummi nr. 1195, 13. december 2012-


imeersumi § 4, imm. 1. Akiliut 2014-imi 1. januar 610 koruuniuvoq. 


 


4.2. Suliniutip angisuup il.il. sanaartornermut immikkoortuani sulinissaq 


siunertaralugu nunamiinnissamut sulinissamullu akuersissummik 


qinnuteqaammik tunniussinermut akiliisarnissaq pillugu siunnersuut    


 


Kalaallit Nunaanni suliniutit angisuut takkuttussat sanaartornermut 


immikkoortuini sulisartunik nunanit allaneersunik pisariaqartitsineq, 


ilanngullugu Isukasiani saviminissarsiorfissami sanaartornermut atatillugu 


sulisussanik pisariaqartitsineq, pillugu imm. 2.5-ip ataani allassimasutut, 


naatsorsuutigineqartariaqarpoq sulisartut nunanit allamiut 


amerlasoorpassuit suliassap sanaartornermut immikkoortuani 


atorfininnissaq siunertaralugu Kalaallit Nunaannukarnissamut aammalu 


nunamiikkallarnissamut pisariaqartitsisussaasut.  


 


Nunanit allamiunut aqutsisoqarfiup suliassanut taamaattunut atatillugu  


nunamiinnissamut sulinissamullu akuersissummik qinnuteqaatinik 


suliarinninnera – Kalallit Nunaanni nunamiinnissamut imaluunniit 


sulinissamut akuersissutinut tunngatillugu suliassat ikittuinnaasut 


aqutsisoqarfiup ullumi suliarisagaannut  naleqqiullugu – aqusisoqarfimmut 


annertuunik aningaasartuuteqarnerunermik malitseqartussaavoq. 


 


Tamanna tunngavigalugu siunnersuutigineqarpoq § 1-imi aalajangersagaq 


siunnersuutigineqartoq malillugu nunamiinnissamut sulinissamullu 


akuersissutit pillugit qinnuteqaatinik tunniussinermut aningaasanik  610 


koruuninik (2014-mi akiusoq) annertussusilinnik, Nunanit allamiunut 


aqutsisoqarfiup qinnuteqaatinik taamaattunik suliarinninneranut atatillugu 


aningaasartuutinut matussutaasussanik missiliugaannik, akiliuteqarnissaq 


piumasarineqassasoq, takuuk inatsisissatut siunnersuummi § 2, imm. 1.  


 


Aammattaaq siunnersuutigineqarpoq nunamiinnissamut sulinissamullu 


akuersissutip sivitsorneqarnissaanik qinnuteqaammik tunniussinermut 690 


koruuninik (2014-mi akiusoq) aammalu suliamik § 1-imi 


aalajangersakkami siunnersuutigineqartumi pineqartunut ilaasumik 


aallartitseqqinnissamik qinnuteqaammut, takuuk inatsisissatut 

siunnersuummi § 2, imm. 2 aamma 3, 795 koruuninik (2014-imi akiusoq) 


akiliisoqartassasoq. Siunnersuut malillugu suliamik aallartitseqqinnissamut 


qinnuteqaammut akiliutaasoq, aallartitseqqinnissamut qinnuteqaat 


akuerineqarpat, takuuk inatsisissatut siunnersuummi § 2, imm. 3 aamma 4, 


utertillugu akilerneqassaaq. 


 


Kiisalu siunnersuutigineqarpoq aningaasat akilerneqanngippata 


qinnuteqaat itigartinneqarsinnaasoq, takuuk inatsisissatut siunnersuummi § 


2, imm. 5. Tamanna aamma allartitseqqinnissamik piumasaqarnermut 


atuutissaaq. 


 


Taamaattoqassappat nunanit allamiunut oqartussaasup nittartagaani 


www.nyidanmark.dk aningaasartat taaneqartut pillugit 


ilitsersuussisoqassaaq. 


 


Aammattaaq inatsisissatut siunnersuummi § 2 tassungalu nassuiaatit 


innersuussutigineqarput. 


 


4.3. Aningaasartat annertussusaat aamma akiliisarneq il.il. 


 


Inatsisissatut siunnersuummi § 2, imm. 1-3-imi aalajangersakkat 


siunnersuutigineqartut malillugit, Nunanit allamiunut aqutsisoqarfiup 


nunamiinnissamut sulinissamullu akuersissummik qinnuteqaatinik kiisalu 


suliamik sivitsuinissamut qinnuteqaatinik suliarinninneranut atatillugu 


aningaasartuutit aningaasartanit matussuserneqartussanngorlugit, 


aningaasartat annertussusaat aalajangersarneqarput. 


Aallartitseqqinnissamik qinnuteqarnermut aningaasartat annertussusaat 


aamma pissusilersornermik iluarsiisoqarnissaa siunertaralugu aammalu 


Danmarkimi nunanit allamiunut suliassaqarfimmi aallartitseqqinnissaq 


pillugu qinnuteqaatinut aningaasartanut naapertuuttumik 


aalajangersarneqarpoq. 


 


Aammattaaq akiliummi ilaavoq Suliffeqarnermut 


Sulisussarsiortarnermullu Aqutsisoqarfimmut allaffissornermut akiliut 


nalinginnaasoq suliamut ataatsimut 160 koruuniusoq. 


 


Inatsisissatut siunnersuummi § 2, imm. 7-imi piginnaatitsissutitut 


aalajangersagaq siunnersuutigineqartoq naapertorlugu, akiliuteqartarneq 


il.il. pillugu maleruagassanik aalajangersaasoqassaaq. 


 


5. Nunani tamalaani pisussaaffinnut tunngasut 



http://www.nyidanmark.dk/

ILO (FN-ip Nunani tamalaani Sulisartunut kattuffia) nunani tamalaani 


isumaqatigiissutinik arlalinnik, nunani tamalaani ataatsimoorussamik 


sulisartut pisinnaatitaaffiinut aamma isumaginninnikkut 


isumannaallisaanermut malitassanik aalajangersaaviusunik 


akuersisimavoq. Nunani tamalaani isumaqatigiissutit nunani tamalaani 


isumaqatigiilluni aalajangersakkanut iluseqarput, inatsisitigut 


saneqqunneqarsinnaanngitsumik pisussaaffiliissagunik nunanit 


ilaasortaasunit akuerineqarsimasussaallutik.  


 


Danmarkip 72 ILO-mi isumaqatigiissutit 72-it akuerisimavai (56-it 


atuupput), taakkua ilai Kalaallit Nunaannut atuullutik.  


 


Inuiaqatigiinni pisussaaffeqarnermut pisinnaatitaanermullu inatsisinut 


tunngatillugu Danmarki naalagaaffimmi oqartussaasutut naalagaaffiup, 


ilanngullugu Kalaallit Nunaat, nunani tamalaani pisussaaffinnik ILO-imi 


isumaqatigiissutit malillugit aammalu ILO-mi ilaasortaaneq 


tunngavigalugu pisussaaffigisaannik naammassinninnissamut 


akisussaasuuvoq. Peqatigisaanik namminersorneq pillugu inatsit malillugu, 


Namminersorlutik Oqartussani inatsisit taakkuninngalu allaffissornikkut 


aqutsinerup nunani tamalaani pisussaaffinnut, inuiaqatigiinni 


pisussaaffeqarnermut pisinnaatitaanermullu inatsisit aamma nunani 


tamalaani maleruagassat allat malillugit sukkulluunniit naalagaaffimmut 


saneqqunneqarsinnaanngitsumik atuuttunut, akerliunnginnissaasa 


qulakkeernissaa Namminersorlutik Oqartussat suliassaraat. Taamaalilluni 


aamma tamanna ILO-p nunani tamalaani isumaqatigiissutaannut 


saneqqunneqarsinnaanngitsunut tunngatillugu atuuppoq. 


 


ILO-p sulinermi tunngaviusumik tunngaviusut pisinnaatitaaffiillu pillugit 


nalunaarutaani 1998-imeersumi aalajangersarneqartutut nunarsuarmi 


sulisartut inuillu pisinnaatitaaffiinut tunngasunik, nunani tamalaani 


isumaqatigiissutinik pingaarnernik arfineq pingasunik ILO 


akuersisimavoq. Nunanit tamalaani isumaqatigiissutit pingaarnerit 


tunngaviusumik sulisartut kiffaanngissuseqarlutik kattuffeqarnissamut 


pisinnaatitaaffiinik aammalu ataatsimoortumik sulisartunut 


isumaqatigiissutinut isumaqatiginninniarnissamut 


pisinnaatitaaffeqarnermik imaqarput; pinngitsaaliilluni sulisitsinernik 


sunilluunniit atorunnaarsitsinissaq; meeqqanik sulisitsinermik 


atorunnaarsitsivinnissaq; aamma suliffissaqartitsiniarnermut 


inuussutissarsiornermullu tunngatillugu assigiinngisitsisarnermik 


atorunnaarsitsinissaq.  

ILO-imi nunat ilaasortaasut tamarmik ILO-imi isumaqatigiissutini 


pingaarnerni tunngaviusut ataqqissallugit pisussaaffeqarput, nunani 


tamalaani isumaqatigiissutit pingaarnerit arfineq pingasut taakkua 


atuutilertussatut akuerineqarsimanerat akuerineqarsimannginneralluunniit 


apeqqutaatinnagu. 


 


Danmarkip nunani tamalaani isumaqatigiissutit pingaarnerit arfineq 


pingasut tamaasa akuerisimavai. Taakkunannga ILO-mi nunani tamalaani 


isumaqatigiissutit pingaarnerit pingasuupput Danmarkip ukiut 


ingerlaneranni Kalaallit Nunaannut atuuttussanngorlugit akuerisimasai, 


aammalu Kalaallit Nunaata ullumikkut ILO-mut nalunaarusiorfigisartagai. 


Danskit naalakkersuisuisa aamma Naalakkersuisut akornanni 


isumaqatigiissutigineqarpoq, Kalaallit Nunaata ILO-p nunani tamalaani 


isumaqatigiissutaanni pingaarnerni arfineq pingasuni tunngaviusut 


ataqqissallugit pisussaaffeqartoq. 


 


Inuussutissarsiornermut, Aatsitassaqarnermut Suliffeqarnermullu 


Naalakkersuisoqarfiup allakkani 22. januar 2014-imeersuni 


Suliffissaqartitsiniarnermut ministereqarfimmut ilisimatitsissutigaa, ILO-


mi isumaqatigiissutip nr. 98-ip (kattuffeqarsinnaatitaaneq aamma 


ataatsimoortumik isumaqatiginninniarsinnaatitaaneq pillugu), nr. 100-ip 


(naligiimmik aningaasarsiaqarnissaq pillugu), nr. 111-ip 


(atorfinitsitsisarneq suliffissaqartitsisarnerlu pillugu), nr. 138-ip 


(sulinissamut minnerpaamik ukiussarititaasut) aamma nr. 182-ip 


(meeqqanik sulisitsinermi ajornerpaamik iluseqartut pillugit) atuuttussatut 


akuerineqarnissaat pillugu oqaaseqaateqarnissamut Inatsisartut 


aalajangiiffigisassaattut siunnersuummik suliaqarnissamut 


Naalakkersuisunit piginnaatitsissutissaq piareersarlugu 


naalakkersuisoqarfiup suliarigaa, aammalu Inatsisartunut siunnersuutip 


saqqummiunneqarnissaa 2014-imi ukiaanerani ataatsimiinnerup 


ingerlanerani pissasoq naatsorsuutigineqartoq. 


 


ILO-mi isumaqatigiissutit taaneqartut atuuttussatut akuerineqarnerisat 


ilatigut kingunerisaanik Kalaallit Nunaata tamatuma kingorna ILO-mut 


nunani tamalaani isumaqatigiissutinik atuutsitsineq naammassinninnerlu 


pillugit akuttunngitsumik nalunaarusiortarnissamut pisussaaffeqalissaaq, 


taamatullu nalunaarusiat taakkua ILO-p nammineerluni 


alapernaarsueriaasianit malinnaanissamut ilaatinneqassallutik. 

ILO-mi nunani tamalaani isumaqatigiissutinut Kalaallit Nunaannut 


atuuttunut takussutissiamut tunngatillugu aamma 


suliffissaqartitsiniarnermut ministerip apeqqummut nr. 167-imut 


Folketing-imi Suliffissaqartitsiniarnermut ataatsimiititaliamit akissuteqaat 


21. februar 2013-imeersoq innersuussutigineqarpoq. 


 


Suliniutinut angisuunut inatsimmut, nunani tamalaani isumaqatigiissutit 


aamma isumaqatigiissuteqarnerit tamarmik malinneqarnissaat 


qulakkeerneqassasoq, tunngaviusumik tunngaviuvoq. Tamanna 


nassuiaammi inatsimmut tunngaviusumi tamatumalu kingorna inatsimmut 


nassuiaatini allassimavoq. Aammattaaq suliniutinut angisuunut inatsimmi 


§ 10 g, imm. 1-imi erseqqilluinnartumik aalajangersarneqarpoq, 


sulisartunut nunanit allamiunut suliassanik akuersissummi suliniutinut 


angisuunut inatsit malillugu tunniunneqarsimasumi pineqartunut ilaasunik 


suliaqartussanut, aningaasarsianut atorfininnermilu atugassarititaasut 


kiisalu sulinermi atukkat, inatsisini maleruagassanut Kalaallit Nunaannut 


atuuttunut imaluunniit Kalaallit Nunaata nunani tamalaani pisussaaffiinut 


akerliussanngitsut.  


 


Tassunga atatillugu aalajangersakkamut inatsimmut nassuiaatini 


allassimavoq, Kalaallit Nunaata nunani tamalaani pisussaaffiinut ilaatigut 


ILO-mi pisussaaffiit aamma Europami Inuit pisinnaatitaaffiinut nunani 


tamalaani isumaqatigiissut (EMRK) malillugu pisussaaffiit ilaasut. 


Taamaalilluni tamanna nassuiaanermi 


aaqqiagiinngissuteqartoqassagaluarpat malitassaasussaassaaq. 


Aammattaaq suliniutinut angisuunut inatsimmi § 10 g, imm. 2-imi 


erseqqissarneqarpoq,  Kalaallit Nunaanni ataatsimoorluni sulinermut 


inatsisit nalinginnaasut sulisartunut nunanit allaneersunut, sulisitsisunut 


nunaqavissunut aamma nunanit allaneersunut, sulisartut kattuffiinut 


nunaqavissunut aamma nunanit allaneersunut aamma sulisartunut nunanit 


allamiunut ataatsimoortumik isumaqatigiissutinut atuuttut, ilanngullugit 


ataatsimoortumik sulinermut isumaqatigiissutinut taamaattunut 


isumaqatiginninniarnernut isumaqatigiissuteqarnernullu aamma 


tamatumunnga tapersersuilluni ataatsimoortumik akerliunernik 


iliuuseqarnernut.  


 


Allakkiami Folketingip Suliffissaqartitsiniarnermut ataatsimiititaliaanut 


ulloq 12. marts 2013 nassiunneqartumi Suliffissaqartitsiniarnernut 


ministereqarfiup suliniutinut angisuunut inatsit aamma tassunga atatillugu 


ILO-mi pisussaaffiit attuumassuteqartut allaaseraat. Allakkiami 


Suliffissaqartitsiniarnernut ministereqarfiup nunani tamalaani 

isumaqatigiissutit nr. 87 aamma 98 kiffaanngissuseqarluni peqatigiiffimmi 


ilaasortaasinnaatitaanermut aamma ataatsimoortumik 


isumaqatiginninniarsinnaatitaanermut tunngasut, nunani tamalaani 


isumaqatigiissut nr. 111 suliffissaqartitsiniarnermi aamma 


inuussutissarsiornermi assigiinngisitsinissamik inerteqquteqarnermut 


tunngasoq, nunani tamalaani isumaqatigiissut nr. 94 sulinermi immikkut 


piumasaqaatinik atuisarnermut tunngasoq aamma nunani tamalaani 


isumaqatigiissut nr. 169 nunap inoqqaavisa pisinnaatitaaffiinut tunngasoq, 


isiginiassallugit naleqquttuusorivai.  


 


Nunani tamalaani isumaqatigiissutinut ataasiakkaanut tamanut suliniutinut 


angisuunut inatsit nunani tamalaani isumaqatigiissummi 


aalajangersakkanut akerliusutut ilimagineqarsinnaanersoq, naleqqiussilluni 


nalilersuineq Suliffissaqartitsiniarnermut ministereqarfimmit 


suliarineqarpoq. Nalilersuineq tunngavigalugu inerniliisoqarpoq 


suliniutinut angisuunut inatsit nunani tamalaani pisussaaffinnut 


saneqqunneqarsinnaanngitsunut ILO-mi isumaqatigiissutit aamma ILO-mi 


ilaasortaaneq naapertorlugu pisussaaffigineqartunut akerliunngitsoq. 


Taamaattoq inatsisip atuutsivinneqarnera aamma ILO-mi pisussaaffinnut 


naleqqiullugu aamma pingaaruteqarsinnaasoq, aammalu tamatuminnga 


nalilersuinissamut soorunami inatsisip atuutsinneqalivinnera 


utaqqineqartariaqartoq, Suliffissaqartitsiniarnermut ministereqarfiup 


allakkiami oqaatigissallugu pissutissaqartissimavaa.    


 


Suliniutinut angisuunut inatsisip allannguuteqartinneqarnissaa pillugu 


Inatsisartut inatsisaanni nr. 13, 29. november 2013-imeersumi 


ataatsimoorluni suliumajunnaarnermik iliuuseqarsinnaatitaaneq 


erseqqissarneqarpoq, taamaalilluni maannakkut inatsimmi erseqqissumik 


allassimalerluni, Kalaallit Nunaanni kattuffiat sulisitsisunut 


nunaqavissunut taamatullu nunanit allaneersunut ataatsimoorlutik 


suliumajunnaarnermik iliuuseqarsinnaasut. Taamatut periarfissaqarneq 


aamma Suliffissaqartitsiniarnermut ministereqarfiup siusinnerusukkut 


suliniutinut angisuunut inatsit ILO-mi isumaqatigiissutinut 


attuumassuteqartunut sanilliullugu naliliinerani ilaavoq, taamaattoq 


inatsisip ILO-mi isumaqatigiissutinut aamma nalinginnaasumik 


ataatsimoortumik sulinermut inatsisinut ataqatigiissinneqarsinnaanera 


pillugu inatsimmi tunngaviusut aallaavigalugit ilimagisatut naliliinerulluni. 


Aammattaaq inatsimmut piareersaataasumik suliaqarnerni 


takuneqarsinnaavoq sulisartut kattuffiata ataatsimoortumik 


suliumajunnaarnermik iliuuseqarnera Kalaallit Nunaata nunani tamalaani 

pisussaaffiinut naapertuutissasoq, ilanngullugit EMRK aamma ILO-mi 


isumaqatigiissutit Kalaallit Nunaanni atorneqartut. 


 


Taamaattumik suliniutinut angisuunut inatsimmik 


allannguuteqartitsinermi, suliniutinut angisuunut inatsisip 


Suliffissaqartitsiniarnermut ministereqarfiup paasinninnera malillugu 


nunani tamalaani pisussaaffinnut ILO-mi isumaqatigiissutit aamma ILO-


mut ilaasortaaneq malillugu pisussaaffigineqartunut sinaakkutissat 


iluaniinnera, allanngortinneqanngilaq. 


 


Aamma EMRK kiffaanngissuseqarluni peqatigiiffimmi 


ilaasortaasinnaatitaaneq pillugu aalajangersakkanik imaqarpoq. Tamanna 


pillugu Naalakkersuisut suliniutinut angisuunut inatsisip 


allannguuteqartinneqarnissaa pillugu siunnersuutaanni, ulloq 16. 


september 2013 saqqummiunneqartumi nassuiaatini nalinginnaasuni imm. 


2.1 innersuussutigineqarpoq.  


 


6. Pisortanut aningaasaqarnikkut allaffissornikkullu sunniutaasussat 


 


6.1. Inatsiseqarnermut ministereqarfiup suliassaqarfiani 


aningaasartuutaanerusussat 


Nunanit Allamiunut aqutsisoqarfiup nunamiinnissamut sulinissamullu 


akuersissutinik qinnuteqaatinik suliarinnittarnissaata malitsigisaanik 


aningaasartuuteqarnerusoqassaaq. Tamatumunnga aningaasartuutit 


ukiumut 1,4 mio. koruuniussasut tamatumalu saniatigut ukiumut it-mik 


naleqqussaanernut 0,2 mio. koruuniussasut naliliisoqarpoq. Nunanit 


Allamiunut aqutsisoqarfiup qinnuteqaatinik suliarinninneranut 


aningaasartuutit akiliuteqartitsisarnikkut aningaasalersorneqassapput, 


takuuk immikkoortoq 4.2.  


 


Aammattaaq politiit aningaasartuuteqarnerulissapput. 


Aalajangersimasumik naatsorsuutigineqarpoq ilaatigut sanaartornermut 


suliassamut toqqaannartumik atasumik minnerusumik politeeqarfimmik 


pilersitsisoqartariaqassasoq. Aammattaaq Kalaallit Nunaanni Politiit 


sulisoqarnikkut amerlisitsisariaqarnissaat naatsorsuutigineqarsinnaavoq. 


Aningaasartuutit ukiumut 11 mio. koruunit missaannik 


annertussuseqarsinnaassasut missiliorneqarput. Aningaasartuutit suliniutit 


angisuut aalajangersimasut suliassaalersut aallartinneqartarnerat 


ilutigalugu politiinut aningaasaliissuteqarnerunikkut 


aningaasalersorneqassapput.  

6.2. Suliffissaqartitsiniarnermut ministereqarfiup suliassaqarfiani 


aningaasartuutaanerusussat 


 


Suliffissaqartitsiniarnermut ministereqarfiup suliassaqarfiani Suliffinnut 


nakkutilliisunut, Kalaallit Nunaanni sulinermi avatangiisinik 


nakkutiginnittuusunut atasumik, aningaasartuuteqarnerusoqassaaq. 


Suliffinnut nakkutilliisunut ataatsimut isigalugu sanaartornermut 


immikkoortumi ukiumut 1,4 mio. koruuninik 


aningaasartuuteqarnerusoqassasoq maannakkut naliliisoqarpoq. 


Maannakkut naliliisoqarpoq ingerlatsinermut immikkoortumi 


aningaasartuutaanerusussat ikinnerussasut. Tassunga ilanngutissaaq 


Suliffinnut nakkutilliisuni piginnaasanik ineriartortitsinissamut 


pisariaqartumut 0,5 mio. koruuninik ataasiartumik 


aningaasartuuteqarnissaq. Suliffinnut nakkutilliisunut aningaasartuutit 


akiliuteqartitsisalernikkut aningaasalersorneqassapput.  


 


6.3. Inuussutissarsiornermut Siuariartortitsinermullu ministereqarfiup 


suliassaqarfiani aningaasartuutaanerusussat 


 


Inuussutissarsiornermut Siuariartortitsinermullu ministereqarfiup 


suliassaqarfiani ilaatigut umiarsuit angalanerannut nakkutilliinerup, 


imartani nalunaaqutsersuinerit aamma alapernaarsuinerit kiisalu avammut 


annissuinermik nakkutiginninnerup malitsigisaannik 


aningaasartuuteqarnerusoqassaaq. Aningaasartuutaanerusinnaasut taakkua 


maannakkorpiaq missingersorneqarsinnaanngillat, pissutigalugu suliniutip 


angisuup suliassaalersup aalajangersimasup aaqqissuunneqarnissaa 


tamatumunnga apeqqutaasussaammat. Aningaasartuutit atuisunit 


aningaasalersorneqassapput.  


 


7. Inuussutissarsiortunut il.il. aningaasaqarnikkut allaffissornikkullu 


sunniutaasussat 


 


Inatsisissatut siunnersuut inuussutissarsiortunut pitsaarumik 


aningaasaqarnikkut sunniuteqassagatinneqarpoq.  


 


8. Innuttaasunut allaffissornikkut sunniutaasussat 


 


Inatsisissatut siunnersuut innuttaasunut allaffissornikkut 


sunniuteqassagatinneqanngilaq.  


 


9. Avatangiisinut tunngatillugu sunniutaasussat 

Inatsisissatut siunnersuut avatangiisinut sunniuteqassanngilaq. 


 


10. EU-mi inatsisinut tunngasut 


 


Inatsisissatut siunnersuut EU-mi inatsisinut tunngasunik imaqanngilaq. 


 


11. Oqartussaasut il.il. tusarniarneqartut 


 


12. Eqikkaanermut immersugaq 


 


 Sunniutaasussat pitsaasut/ 


aningaasartuutikinnerussutaasu


ssat   


Sunniutaasussat 


pitsaanngitsut/ 


aningaasartuutaanerusussat  


Naalagaaffim


mut, 


kommuninut 


aamma nunap 


immikkoortuin


ut 


aningaasaqarni


kkut 


sunniutaasussa


t  


Soqanngilaq  Inatsisissatut siunnersuut 


Inatsiseqarnermut 


minitereqarfiup, 


Suliffissaqartitsiniarnermut 


ministereqarfiup aamma 


Inuussutissarsiornermut 


Siuariartortitsinermullu 


ministereqarfiup 


suliassaqarfiini 


aalajangersimasunik 


aningaasartuuteqarnerulerner


mik malitseqassasoq 


naatsorsuutigineqarpoq. Imm. 


6-imi allassimasut 


innersuussutigineqarput  


Naalagaaffim


mut, 


kommuninut 


aamma nunap 


immikkoortuin


ut 


allaffissornikk


ut 


sunniutaasussa


t 


Soqanngilaq Inatsisissatut siunnersuut 


Inatsiseqarnermut minitereqar-


fiup, Suliffissaqartitsiniarner-


mut ministereqarfiup aamma 


Inuussutissarsiornermut Siua-


riartortitsinermullu ministe-


reqarfiup suliassaqarfiini aala-


jangersimasunik 


allaffissornikkut 


sunniuteqassasoq 


naatsorsuutigineqarpoq. Imm. 


6-imi allassimasut 

innersuussutigineqarput   


Inuussutissarsi


ortunut 


aningaasaqarni


kkut 


sunniutaasussa


t 


Soqanngilaq  Inatsisissatut siunnersuut 


inuussutissarsiortunut 


pitsaasunik 


aningaasaqarnikkut 


sunniuteqassagatinneqarpoq.  


Inuussutissarsi


ortunut 


allaffissornikk


ut 


sunniutaasussa


t  


Soqanngilaq  Soqanngilaq  


Innuttaasunut 


allaffissornikk


ut 


sunniutaasussa


t 


Soqanngilaq  Soqanngilaq 


Avatangiisinut 


sunniutaasussa


t 


Soqanngilaq Soqanngilaq 


EU-mi 


inatsisinut 


tunngasut 


Inatsisissatut siunnersuut EU-mi inatsisinut tunngasunik 


imaqanngilaq  


 


 


Inatsisissatut siunnersuummi aalajangersakkanut ataasiakkaanut 


nassuiaatit 


 


§ 1-imut 


 


Imm. 1 siunnersuutigineqartoq malillugu qinnuteqartoqarneratigut nunanit 


allamiumut, suliniutini angisuuni illuliortiternernik sanaartornernillu 


suliassat pillugit Inatsisartut inatsisaat (suliniutinut angisuunut inatsit) 


malillugu akuersissummi tunniunneqarsimasumi suliassat pineqartunut 


ilaasut suliarinissaannut, atorfininnissamut isumaqatigiissuteqarsimasumut 


imaluunniit neqeroorfigineqarsimasumut, suliniutinut angisuunut 


inatsimmi §§ 10 a-imi, 10 c-imi, 10 d-imi, 10 f-imi, 10 g-imi aamma § 11, 


nr. 2-imi aamma 3-ii aningaasarsianut atorfininnissamullu 


atugassarititaasut kiisalu sulilluni ajoqusernissamut sillimmasiissuteqarneq 

il.il. pillugit piumasaqaatit naammassineqarsimappata, nunamiinnissamut 


sulinissamullu akuersissut tunniunneqarsinnaavoq.  


 


Suliniutinut angisuunut inatsimmi aningaasarsianut atorfininnissamullu 


atugassarititaasut kiisalu sulilluni ajoqusernissamut sillimmasiissuteqarneq 


il.il. pillugit maleruagassiinermut, inatsisissatut siunnersuummi 


nassuiaatini nalinginnaasuni  imm. 2.2 aamma 2.3 innersuussutigineqarput. 


 


Nunamiinnissamut sulinissamullu akuersissutit Nunanit allamiunut 


aqutsisoqarfimmit tunniunneqartarput, takuuk inatsisissatut 


siunnersuummi § 4. 


 


Naatsorsuutigineqarpoq suliniutinut angisuunut suliassanut, uranimik 


aamma aatsitassanik allanik qinngornernik ulorianartunik akulinnik 


piiaanermut tunngassuteqartunut atatillugu, § 1, imm. 1-imi 


aalajangersagaq siunnersuutigineqartoq malillugu nunamiinnissamut 


sulinissamullu akuersissummik tunniussinissaq, uranimik aamma 


aatsitassanik allanik qinngornernik ulorianartunik akulinnik piiaanissamut 


avammullu annissuinissamut tunngatillugu siunissami suliaqarnikkut 


suleqatigiinnissaq pillugu danskit naalakkersuisuisa aamma 


Naalakkersuisut akornanni isumaqatigiissuteqartoqareerpat  aatsaat 


pisinnaassasoq. Aatsitassanik qinngornernik ulorianartunik piiaanerup 


annertussusaa apeqqutaatinnagu, aamma aatsitassat qaqutigoortut taakkua 


saniatigut tunisassiassanut taamaallaat piiarneqassanersut 


apeqqutaatinnagu tamanna atuutissaaq, tassami suliniummi angisuumi 


suliassami pingaarnertut aatsitassanik allanik piiaanissaq 


pineqartussaammat.  


 


Danskit naalakkersuisuisa aamma naatsorsuutigaat, suliniutinut angisuunut 


suliassaalersunut aatsitassanut qaqutigoortunut tunngasunut, ilanngullugu 


saniatigut tunisassiassatut, atatillugu § 1, imm. 1-imi aalajangersagaq 


siunnersuutigineqartoq malillugu nunamiinnissamut sulinissamullu 


akuersissummi tunniussinissaq, Naalakkersuisut aamma danskit 


naalakkersuisuisa akornanni suliassat taamaattut pillugit paasissutissanik 


paarlaasseqatigiittarnissaq pillugu isumaqatigiittoqareerpat aatsaat 


pisinnaassasoq.  


 


Inatsisissatut siunnersuummi imm. 3.3.2-imi nassuiaatit nalinginnaasut 


innersuussutigineqarput. 

Inatsisissatut siunnersuut akuerineqassappat, sulisartunut nunanit 


allamiunut suliassanik suliniutinut angisuunut inatsit malillugu 


akuersissummi pineqartunut ilaasunik suliaqartussanut, nunamiinnissamut 


sulinissamullu akuersissummik qinnuteqaatinik suliarinninnermut 


sukkasuumik eqaatsumillu suliarinnittarnissaq siunertaralugu immikkut 


qinnuteqarnermut periaasissamik pilersitsisoqassaaq. Erseqqinnerusumik 


inatsisissatut siunnersuummi nassuiaatini nalinginnaasuni imm. 3.4 


innersuussutigineqarpoq. 


 


Tamatumunnga allatut qinigassatut qinnuteqaat – nunamit allamiumit 


namminermit – nunani allani danskit aallartitaqarfiannut qinnuteqarnermut 


immersugassaq nalinginnaasoq atorlugu (GL/AR1 aningaasarsiaqarluni 


sulinissaq tunngavigalugu Kalaallit Nunaanni nunamiinnissamut 


sulinissamullu akuersissummut qinnuteqaat) tunniunneqarsinnaavoq, 


Naalakkersuisunit oqaaseqaat, atorfininnissamut 


isumaqatigiissutip/atorfininnissamut neqeroorutip assilinera kiisalu pas-ip 


assilinera qalipaatilik (pas-imi qupperneq inuk pillugu paasissutissanik 


assimillu imaqartoq kisiat) ilanngunneqassallutik. Qinnuteqaat taamaattoq 


Nunanit allamiunut aqutsisoqarfimmut tunniunneqarsimassagaluarpat 


inatsisissatut siunnersuummi § 3, imm. 1-imi Naalakkersuisunit 


oqaaseqaat taaneqartoq ilaanani, Nunanit allamiunut aqutsisoqarfiup 


nammineerluni  Naalakkersuisunit oqaaseqaat piniassuaa. 


 


Imm. 2 siunnersuutigineqartoq naapertorlugu imm. 1 malillugu 


nunamiinnissamut sulinissamullu akuersissut sivisunerpaamik ukiumut 1-


imut nunamiikkallarnissaq siunertaralugu tunniunneqarsinnaavoq, 


piffissami tassani sivitsorneqarnissaa periarfissaqartinneqarluni, kisiannili 


taamaattoq  imm. 3 siunnersuutigineqartoq naapertorlugu akuersissut ukiut 


5-it sinnerlugit sivitsorneqarsinnaassanngilaq.  


 


Pisuni tamaginni nunamiinnissamut sulinissamullu akuersissut 


sivisunerpaamik piffissamut isumaqatigiissutip atuuffissaanut aammalu 


nunanit allamiup pas-iata ulloq atorunnaarfissaanut qaammatit 


pingasuinnanngornissaasa tungaanut tunniunneqartassaaq. 


 


Imm. 4, uniffik siulleq siunnersuutigineqartoq naapertorlugu imm. 1 


malillugu nunamiinnissamut sulinissamullu akuersissut, nunanit allamiup 


Kalaallit Nunaannukannginnerani pissarsiarineqarsimassaaq. Kalaallit 


Nunaannukareernermi tamatumunnga qinnuteqaat aatsaat tunngavissat 


immikkut ittut tamatumunnga akerliunngippata tunniunneqarsinnaavoq, 


takuuk uniffiup aappaa siunnersuutigineqartoq.  

Tunngavissani immikkut ittuni Kalaallit Nunaanni qinnuteqaatip 


tunniunneqarsinnaaneranut akerliusussani pineqartunut ilaapput, ilaatigut 


nunanit allamiup inatsisissatut siunnersuummi § 1 malillugu 


nunamiinnissamut sulinissamullu akuersissummut piumasaqaatit 


naammassisimanngikkai ersarilluinnarpat – assersuutigalugu nunanit 


allamiup ilaqutaminut ataatsimoortinneqarsimalluni Kalaallit Nunaanni 


aalajangersimasumik najugaqareernera pissutigalugu – imaluunniit nunanit 


allamiup inatsisinik unioqqutitsisumik Kalaallit Nunaanniinnera 


imaluunniit nunamit allarnissanut piffissaliussamik 


aalajangersaavigineqarsimanera pissutigalugu. 


 


§ 2-imut 


 


Imm. 1 siunnersuutigineqartoq malillugu nunanit allamioq, inatsisissatut 


siunnersuummi § 1 malillugu nunamiinnissamut sulinissamullu 


akuersissummik qinnuteqarnerminut 610 koruuninik (2014-mi akiusoq) 


akiliissaaq.  


 


Imm. 2 siunnersuutigineqartoq malillugu § 1 siunnersuutigineqartoq 


malillugu nunamiinnissamut sulinissamullu akuersissutip 


sivitsorneqarnissaanik qinnuteqaammik tunniussinermut 690 koruunit 


(2014-mi akiusoq) akilerneqassapput. 


 


Suliamik § 1-imi siunnersuutigineqartumi pineqartunut ilaasumik 


aallartitseqqinnissamik qinnuteqaammik tunniussinermut, 795 koruunit 


(2014-mi akiusoq) akilerneqassapput, takuuk imm. 3 


siunnersuutigineqartoq.  


 


Aalajangersakkat siunnersuutigineqartut malillugit aningaasat 


kingusinnerpaamik qinnuteqaatip tunniunneqarneranut peqatigitillugu 


akilerneqarsimassapput. Qinnuteqaammut akiliisimanermut uppernarsaat 


ilanngunneqassaaq, assersuutigalugu aningaaseriviup nittartagaanit 


anillatsitanngorlugu imaluunniit aningaaserivimmit uppernarsaatitut il.il. 


iluseqartillugu.  


 


Akiliineq qinnuteqaatip tunniunneqarneranut peqatigitillugu pisimappat, 


akiliuteqarneq piffissaq eqqorlugu pisimasutut isigineqassaaq. Tamanna 


atuutissaaq aningaasat aatsaat kingusinnerusukkut Nunanit allamiunut 


aqutsisoqarfiup imaluunniit aallartitaqarfiup kontoanut 


ikisimagaluarpataluunniit. 

Imm. 4 siunnersuutigineqartoq malillugu aningaasat imm. 3 malillugu 


akilerneqartut, suliamik aallartitseqqinnissamik qinnuteqaat akuerineqarpat 


utertillugit akilerneqassapput. 


 


Aningaasat taamaalillutik utertillugit akilerneqartussaassapput, Nunanit 


allamiunut aqutsisoqarfiup suliassaq piviusumik suliariniarlugu 


aallarteqqissimappagu.  


 


Qinnuteqaat unitsinneqarpat utertitsilluni akiliisoqassanngilaq. 


 


Imm. 5 siunnersuutigineqartoq malillugu aningaasat imm. 1-3 malillugit 


akilerneqarsimanngippata, qinnuteqaat imaluunniit maalaarutaasoq 


itigartinneqassaaq. 


 


Nunanit allamiunut aqutsisoqarfiup suliassanik suliarinninnermi siullertut 


suliassamik tigusisartutut misissussavaa, kingusinnerpaamik qinnuteqaatip 


tunniunneqarneranut peqatigitillugu aningaasat tamakkerlugit 


akilerneqartussat akilerneqarsimanersut. Tamanna pisimanngippat, 


ilanngullugu aningaasat tamakkerlugit akilerneqarsimanngippata, Nunanit 


allamiunut aqutsisoqarfik qinnuteqaatip itigartinneqarnissaa pillugu 


aalajangiissaaq.  


 


Sulisitsisoq digital-imik nunanit allamiut sulisussat ataatsimoortut 


sinnerlugit qinnuteqaammik tunniussippat, aammalu akiliutissaq 


akilerneqanngippat, ilanngullugu aningaasani akilerneqartuni nunanit 


allamiut qinnuteqaammi pineqartunut ilaasut tamakkerlugit 


akiliunneqaratik, Nunanit allamiunut aqutsisoqarfiup sulisitsisoq tamanna 


pillugu, aningaasat akilerneqarnissaannut piffissamik taasilluni 


paasitissagaa piumasarineqarpoq. Sulisitsisup piffissaliussaq naatinnagu 


akiliuteqannginnini iluarsinngippagu, Nunanit allamiunut aqutsisoqarfik 


qinnuteqaatip itigartinneqarnissaa pillugu aalajangiissaaq.  


 


Imm. 6 siunnersuutigineqartoq malillugu aningaasat imm. 1-3-imi 


taaneqartut, 2015 aallarnerfigalugu ukiumut ataasiarluni ulloq 1. januar 


akigititanik iluarsiisarnermut procentiliussaq, takuuk akigititanik 


iluarsiisarnermut procentiliussaq pillugu inatsit, malillugu 


iluarsineqartassapput. Aningaasat iluarsineqartut aningaasartanut 


qaninnernut 5 koruunimik agguarneqarsinnaasunut 


iluitsunngortinneqassapput.  

Imm. 7 siunnersuutigineqartoq malillugu inatsiseqarnermut ministeri 


aningaasanik imm. 1-3-imi taaneqartunik akiliisarneq pillugu aamma 


aningaasanik taamaattumik utertillugit akiliisarneq pillugu 


maleruagassanik aalajangersaassaaq.  


 


§ 3-imut 


 


Imm. 1 siunnersuutigineqartoq malillugu nunamiinnissamut sulinissamullu 


akuersissummik qinnuteqaammut, § 1-imi piumasaqaatit 


naammassineqarsimanersut Naalakkersuisunit oqaaseqaat 


ilanngunneqassaaq.  


 


Naalakkersuisunit oqaaseqaammut siunertaavoq, suliniutinut angisuunut 


inatsimmi §§ 10 a, 10 c, 10 d, 10 f, 10 g aamma § 11, nr. 2 aamma 3 


naapertorlugit aningaasarsianut atorfininnermullu atugassarititaasut kiisalu 


sulinermi ajoqusernissamut sillimmasiissuteqarneq il.il. pillugit Kalaallit 


Nunaanni suliniutinut angisuunut inatsimmi piumasaqaatit 


naammassineqarsimanersut paasiniarnissaa. 


 


Qinnuteqaat immikkut sukkasuumik eqaatsumillu suleriaaseqarnissaq 


malillugu tunniunneqarpat, takuuk tamanna pillugu § 1-imut nassuiaatit 


aamma inatsisissatut siunnersuummut nassuiaatini nalinginnaasuni imm. 


3.4, Naalakkersuisunit oqaaseqaat qinnuteqaammut digitaliusumut 


ilanngunneqassaaq.   


 


Qinnuteqaat nunani allani danskit aallartitaqarfiat aqqutigalugu 


qinnuteqarnermi immersugassami nalinginnaasumi tunniunneqarpat, 


taamatuttaaq Naalakkersuisunit oqaaseqaat ilanngunneqassaaq. Tamanna 


pillugu aamma inatsisissatut siunnersuummi § 1-imut nassuiaatit 


innersuussutigineqarput. 


 


Nunanit allamiunut aqutsisoqarfik suliassap suliarineqarneranut atatillugu, 


nunanit allamioq akuersiteqqaarnagu paasissutissanik 


qinnuteqaammeersunik  Naalakkersuisunut ingerlatsitseqqissinnaavoq, 


takuuk inatsisissatut siunnersuummi imm. 2. Tamanna assersuutigalugu 


naleqqutissaaq Naalakkersuisunit oqaaseqaat qinnuteqaammut 


ilanngullugu tunniunneqartoq tamakkiisuunngitsoq, taamaattumilu 


tapiliussamik oqaaseqaateqarnissaq pisariaqartinneqartoq paasinarsippat. 


 


Nunanit allamiunut aqutsisoqarfik § 3, imm. 2-imi aalajangersagaq 


siunnersuutigineqartoq naapertorlugu, qinnuteqaammi 

ilanngussartaqartumi paasissutissanik Naalakkersuisunut 


ingerlatitseqqikkuni, Nunanit allamiunut aqutsisoqarfiup inuit pillugit 


paasissutissanik nunanut allanut tunniussisarneq pillugu inuit pillugit 


paasissutissanut inatsimmi maleruagassat malissavai.  


 


Naalakkersuisunit oqaaseqaat Nunanit allamiunut aqutsisoqarfiup suliamik 


aalajangersimasumik nalilersuinerani, annertunerpaatigut maleruagassatut 


pingaarnertut tunngavigineqassaaq. Taamaattoq Naalakkersuisut 


oqaaseqaammik suliaqarnerannut atatillugu kukkusoqarsimasoq 


ersarilluinnarpat, Nunanit allamiunut aqutsisoqarfiup Naalakkersuisut 


nutaamik oqaaseqaateqaqqullugit qinnuigissavai. 


 


Naalakkersuisut isumaqarpata suliniutip angisuup sanaartornermut 


immikkoortuani nunamiinnissamut sulinissamullu akuersissummik 


tunniussinissamut piumasaqaatit naammassineqarsimanngitsut, 


Naalakkersuisut sulisitsisumit pineqartumit oqaaseqaammik piniassasut 


piumasarineqarpoq. Sulisitsisup oqaaseqaatigisimasinnaasai 


apeqqutaatinnagit Naalakkersuisut piumasaqaatit 


naammassineqarsimanngitsut isumaqarnertik attatiinnarpassuk, 


Naalakkersuisut Nunanit allamiunut aqutsisoqarfimmut 


tunngavilersukkamik oqaaseqaateqassapput.  


 


Tamatuma kingorna Nunanut allamiunut aqutsisoqarfiup pisortat 


ingerlatsinerannut inatsimmi tamanna pillugu maleruagassanut 


naapertuuttumik – nunanit allamioq imaluunniit sulisitsisoq, qinnuteqaat 


piginnaatitsissut naapertorlugu taassuminnga tunniunneqarsimappat, 


piffissaliussap erseqqinnerusumik aalajangerneqartup iluani 


oqaaseqaateqarnissamik piumasaqarfigissavaa. Nunanit allamioq 


imaluunniit sulisitsisoq oqaaseqaateqareerpat, imaluunniit tamatumunnga 


piffissaliussaq qaangiuppat, Nunanit allamiunut aqutsisoqarfik, 


pisariaqarpat Naalakkersuisunut nutaamik tusarniaareernerup kingorna, 


tunngavissat pigineqartut tunngavigalugit suliami aalajangiissaaq. 


 


Imm. 3 siunnersuutigineqartoq malillugu Nunanit allamiunut 


aqutsisoqarfiup nunanit allamioq akuersiteqqaarnagu, § 1-imi 


aalajangersagaq siunnersuutigineqartoq malillugu nunamiinnissamut 


sulinissamullu akuersissummik tunniussineq pillugu paasissutissat 


Naalakkersuisunut aamma Kalaallit Nunaanni Politimesterimut 


ingerlateqqissavai.  

Naatsorsuutigineqarpoq Nunanit allamiunut aqutsisoqarfik 


Naalagaaffimmi politiit suleqatigalugit kalerriisarnerup ilusissaanik politiit 


nunamukarnernik pas-inillu misissuisarnerinik tunngavissiisinnaasunik 


eqaatsuutitsisinnaasunillu aaqqiissasoq.  


 


Naalakkersuisunut nunamiinnissamut sulinissamullu akuersissummik 


tunniussineq pillugu paasissutissiinermi, Kalaallit Nunaanni oqartussaasut 


nunamiinnissamut sulinissamullu akuersissutit tunniunneqartut 


amerlassusaannik ingerlaavartumik ilisimasaqarnissaannut 


periarfissiissaaq kiisalu paasissutissat taakkua ingerlatseqatigiiffimmit 


suliaqartumit, suliniutinut angisuunut inatsimmi §§ 17 aamma 18 


naapertorlugit nalunaarutiginninnernit il.il. paasissutissanut 


sanilliunnissaannut periarfissaqassallutik. 


 


§ 4-imut 


 


Aalajangersagaq siunnersuutigineqartoq naapertorlugu inatsit manna 


malillugu aalajangiinerit Nunanit allamiunut aqutsisoqarfimmit 


aalajangiunneqartassapput, Inatsiseqarnermut ministereqarfimmut 


naammagittaalliortoqarsinnaalluni. 


 


Tamanna ullumikkut Nunanit allamiunut aqutsisoqarfiup nunanit 


allamiunut inatsimmi Kalaallit Nunaannut atuuttumi maleruagassat 


malillugit, Kalaallit Nunaanni nunamiinnissamut sulinissamullu 


akuersissummut aalajangiinerinut tunngatillugu, atuuttunut naapertuuppoq. 


 


§ 5-imut 


 


Aalajangersagaq siunnersuutigineqartoq malillugu nunanit allamiunut 


inatsimmi maleruagassat, takuuk nunanit allamiunut inatsisip Kalaallit 


Nunaannut atuutilernissaa pillugu peqqussut nr. 150, 23. februar 2001-


imeersoq, aamma inunnut inatsit manna malillugu nunamiinnissamut 


sulinissamullu akuersissummik tunineqartunut atuuppoq. 


 


Nunanit allamiunut inatsimmi Kalaallit Nunaannut atuuttumi § 10, imm. 1 


malillugu – immikkut ittunik pissutissaqarsimanngippat – 


nunamiinnissamut sulinissamullu akuersissummik 


tunniussisoqarsinnaanngilaq, (1) nunanit allamioq Kalaallit Nunaata 


avataani pissutsini, nunanit allamiunut inatsimmi Kalaallit Nunaannut 


atuuttumi §§ 22, 23 imaluunniit 24 malillugu Kalaallit Nunaanniit 


anisitaanermik malitseqarsinnaasumik eqqartuunneqarsimappat, 

tamatumani eqqartuussineq Kalaallit Nunaanni pisimappat, (2) inatsimmi 


kapitali 4-imi maleruagassat malillugit Kalaallit Nunaanniit anisitaanermik 


malitseqarsinnaasumik allanik pisoqarsimappat, (3) nunanit allamioq 


nunami isumaqatigiissuteqarfigineqarsimanngitsumi innuttaassuseqarpat 


aammalu Schengen-imi paasissutisseeriaaseq malillugu 


kissaatigineqanngitsutut nalunaarsorneqarsimappat, imaluunniit (4) 


nunanit allamioq tuniluuttumik nappaateqarnini imaluunniit tarnimigut 


erloqinartumik ajoquteqarnini pissutigalugu avatangiisiminut 


ulorianartorsiortitsisutut imaluunniit annertuumik akornusersuisutut 


isigineqarsinnaappat. 


 


Nunanit allamiunut inatsit Kalaallit Nunaannut atuuttoq aamma ilaatigut 


nunamiinnissamut sulinissamullu akuersissutit atorunnaarsinneqartarnerat 


arsaarinnissutigineqartarnerallu, anisitaasarneq, nunamukarnermi 


nunamiillu aallarnermi misissuisarneq pillugit maleruagassanik kiisalu 


pineqaatissiisarnermut aalajangersakkanik, tamarmik taamatuttaaq  


inatsisissatut siunnersuummi § 1 malillugu nunamiinnissamut 


sulinissamullu akuersissutit pillugit suliani atuuttunik, imaqarpoq.  


 


Aammattaaq tamanna pillugu inatsisissatut siunnersuummi nassuiaatini 


nalinginnaasuni imm. 3.6 innersuussutigineqarpoq. 


 


§ 6-imut 


 


Aalajangersagaq siunnersuutigineqartoq malillugu nunanit allamiut 


inatsimmi matumani pineqartunut ilaasut, Kalaallit Nunaannukarneri 


tassanngaaniillu aallarneri Naalakkersuisut aamma Naalagaaffimmi politiit 


akornanni isumaqatiginninniarnikkut aaqqissuunneqartassapput.  


 


Naatsorsuutigineqarpoq nunanit allamiut sulisussat Kalaallit 


Nunaannukartarnerannut tassanngaaniillu aallartarnerannut 


nalinginnaasumik malittarisassanik aalajangersaanissaq siunertaralugu, 


Naalakkersuisut aamma Naalagaaffimmi politiit akornanni 


suleqatigiittoqassasoq. Aammattaaq naatsorsuutigineqarpoq 


Naalakkersuisut Naalagaaffimmi politiinut isumaqatiginninniareernermi 


ingerlaavartumik aammalu pisariaqartitsineq malillugu malittarisassat 


pisariaqalernerani iluarsisassagaat.  


 


§ 7-imut 


 


Siunnersuutigineqarpoq inatsit ulloq 1. juli 2014 atuutilissasoq. 

Suliniutinut angisuunut sanaartornermut immikkoortumi 


nunani allamiut nunamiinnissamut sulinissamullu 


akuersissummik pissarsisinnaanerat pillugu Kalaallit  


Nunaannut inatsisissatut siunnersuutip naatsumik 


nassuiarneqarnera 


 


Inatsisissatut siunnersuummi siunertaavoq, suliniutini angisuuni 


illuliortiternernik sanaartornernillu suliassat pillugit Inatsisartut inatsisaat 


nr. 25, 18. december 2012-imeersoq, Inatsisartut inatsisaanni nr. 13, 29. 


november 2013-imeersukkut allannguuteqartinneqartoq (tamatuma 


kingorna taaneqassaaq suliniutinut angisuunut inatsit) malillugu 


atugassarititaasut tunngavigalugit, suliniummi angisuumi suliassaalersumi 


sanaartornermut immikkoortumi sulisartut nunanit allaneersut 


nunamiinnissamut sulinissamullu akuersissummik 


tunineqarsinnaanissaannik ajornarunnaarsitsinissaq.  


 


Suliniutinut angisuunut inatsimmi, suliniutini angisuuni Kalaallit Nunaata 


aningaasaqarnikkut ineriartorneranut immikkut pingaaruteqartuni 


aningaasaliinissamik piviusunngortitsinissamillu siuarsaanissaq 


siunertarineqarpoq. Inuussutissarsiornermi suliniutit ilaatigut aatsitassanut 


suliassaqarfiup aamma suliffissuit annertuumik nukissiamik 


pisariaqartitsisut iluanniittut pineqarput, suliniutit angissutsimikkut 


Kalaallit Nunaanni suliffeqarfinnit sulisussanillu isumalluutitigut 


imaluunniit piginnaasaqarnikkut kivinneqarsinnaanngitsut.  


 


Suliniutinut angisuunut inatsimmi, suliniutip angisuup suliassaalersup 


sanaartornermut immikkoortuani, aningaasarsianut atorfininnermullu 


atugassarititaasut, atugassarititaasunit maleruagassat atuuttut malillugit 


nunamiinnissamut sulinissamullu akuersissummik tunniussisinnaanermut 


tunngavigineqartartunit allaanerusut tunngavigalugit, sulisartunik nunanit 


allamiunik sulisoqarsinnaanissaq periarfissiissutigineqarpoq.  


 


Nunanit allamiunik aamma killeqarfinnik nakkutilliineq, ilanngullugu 


nunamiinnissamut sulinissamullu akuersissutit pillugit maleruagassat, 


suliassaqarfiupput suli Kalaallit Nunaanni Namminersorlutik Oqartussanit 

akisussaaffigilerlugit tiguneqarsimanngitsut, taamaattumillu 


naalagaaffimmi oqartussaasut ataanniittut. 


 


Tamanna tunngavigalugu nunanit allamiut, suliniutip angisuup 


suliassaalersup sanaartornermut immikkoortuani, atugassarititaasut nunanit 


allamiunut inatsit Kalaallit Nunaannut atuutsinneqalersimasoq malillugu 


atuuttunit allaanerusut tunngavigalugit Kalaallit Nunaanni 


nunamiinnissamut sulinissamullu akuersissummik 


tunineqarsinnaanissaannut, naalagaaffimmi inatsimmi immikkut 


inatsisitigut tunngavissaliisoqarnissaa pisariaqarpoq. 





